Ugtejgewe'l
ta'n gogqwe'l me' enmiaq tliatal
Gegnugwataqan ugjit ula
wl'gatign

Sa'n eig'p na mnigu teluisig Patmos tan
tujiw Se'susal telimt'pnn pugwelgl goqwe'l aq
musga'tapnn pugwelgl gogqwe'l. Sa'n ewi'g'g'p tan
goqgwe'l nutg'’pnn aq tan gogwe'l nemitoqopnn.
Tan goqwel Se'sus teluet na tliatew st'ge’ ta'n
ewi'gas'g ula wi'gatignigtug.

San ewiggp tan tujiw wegla get-
lams'tasultilipni  gitnme'uteg  muta  get-
lams'tasultipnn Se'suseg. Ta'sijig we'gaw
ne'po'tipnig muta majulgwalapnn Se'susal.

Sa'n telimapni tan te's's goqwei winjig gaq
seiogqwa's'gt'tew aq ta'n te's'g gogqwei ulmajo'qon
naqas'gt'tew. Na pile'tew wa'so'q aq pile'tew
ugs'tgamu. Ma' wen npmug na'te'l gisna ma'
gsnugwagw. Getlams'tmewinu'g gis lita'sultijig
wegla glusuagann aq gisipugutmnew tan tujiw
gitnme'uteg.

Mimajuinu'g mo wel'te'tmi'ti'gw ugjit ta'n
teluegl wegla gogwe'l San nemitoqopnn aq
nutg'pnn gatu wel'te'tmi'tij na Nisgam pemgopit
ugtelege'wa'gim wa'so'q aq wissuignemata ta'ni
getantaqatilipni we'gaw Gjimn'tu. Nisgam
ignmuata ugmimajuinumg pisgwitanew pilei
wa'so'q aq pilei ugs'tgamu tan tujiw gaq
wissuignemaj na getant'pni.



ii

Mutt jipasiw ta'n tujiw gitmn wegla metue'gl
goqwe'l ta'n tliatal ugs'tqgamug. Awna lita'sual
Se'sus aq lita'suate'n tan goqwei ujjl teplumsip
ignmuan ta'n getlams'tasilitl negmeg.

Ta'n goqwel ewi'gas'g ula wi'gatignigtug
Sa'n telimugsi'gw tan weji wi'g'g'p ula wi'gatign

Nisgam ugjijgluewji'jml malie'wilitl (19.5-10)
Negm tan teluisit Nisgam Ugglusuaqanml
pemi'puluelitl wape'litl te'sipowl (19.11-21)

Sa'n wesgutg pituipnnagnipungeg (20.1-6)

Gjimn'tu wissuignemut (20.7-11)

Tan tujiw Nisgam ilsumaj mimajuinu’
ugs'tqamug (20.12-15)

Na pilei wa'so'q aq pilei ugs'tqamu (21.1-8)

Na pilei gjigan ta'n teluisig Selusalem (21.9-

Ta'n goqwei Se'sus teluet tliatew

ewi'gas'g ula wi'gatignigtug

1 Se'sus Westawulg teluep aq musga'toqopnn
tan gogwe'l me' tel'gne'g tliatal aq San ewi'g'gl
ula wi'gatignigtug. Gjinisgam pewalaji mima-
juinu' ta'n elugowgwi'titl gji'tu'tinew wegla go-
gwe'l glaman ms't musga'tuapnn Se'susal. Na
tujiw Se'sus wej petgimatl ugtansale'witeml ugjit
tliman Sa'nal aq musga'tuan wegla goqwe'l. 2Sa'n
ewi'g'g'’p ms't gogweli nemitoqopn aq tan go-
qwe'l telimut'p. Ula na Gjinisgam ugtwi'gatign
aq ta'n gogwe'l Se'sus Westawulg musga'tuapnn.
3Ta'n wen egitg aq tela'teget ta'n goqwei ewi'gas'g
ula wi'gatignigtug na ulgwija'sitew aq ulapet-
tew. Ta'n wen jigs'tg aq majulgwatg tan go-
qweil ewi'gas'g ula wi'gatignigtug ulgwija'sitew aq
ulapettew muta na na'gwegl pem tepawa's'gl ta'n
tujiw wegla tan goqwe'l ewi'gas'gl tliatal.

Sa'npewalaji witapa emtoqwalanew Gjinisgaml
aq Gjinisgam uggwisl

4 Ni'n na San. Ula wi'gatign ewi'gmuloq
gilew ta'n tego'tmu'tiogqol na lluigneg te's'gl
a'sutuo'guoml ta'n etegl E'siaewa'gi.

Etamg Gjinisgam ul'te'lmugsinew jel tlia
mo te'pmu'tiwoq aq ignmugsinew wantaqo'ti
ggamlamunuaq Gjinisgam na tan iapji
mimajit wa'so'q, gis mlmajlp ge's mu ugs'tqgamu
gisita's'gtnugweg aq apaja'sitew ugs tqamug Elg
etamgig na lluigneg te'sisgegsijig wa'so'qewei
mjijaqamijg ta'n eimu'tijig tan Gjinisgaml
pemgopilij, na wijei ignmugsinew. 5 Elg etamg
Se'sus Westawulg wijei ignmugsinew. Na iapjiw
teluet aq tela'teget tan goqwei teliagewei.
Amgwesewa'j ta'n Gjinisgam minua'lapnn
mimajin iapjiw. Mestai assuteget tan te'siliji
niganpugultiliji ugs ‘tqamug. Gesalug31gw aq
ta'n tujiw etli np'geg gujjieweigtug, gisa'toqop
gtlue'utiminal apigsigta's'gtn. 6 Jgnmugsi'gw
assusultinenu st'ge' elege'wijig aq lugowanenu
st'ge’ patlia'sg ugjit Gjinisgam na ujjl.  Nige'
emtogwalanej Se'sus muta pajiji gepme'g aq
iapjiw ignmuanej assumugsinenu. Na tliaj.

7Jigs'tuigw, pgisintew alugwigtug aq ms't wen
ugs'tgamug nmiatal. We'gaw ta'nig gisa'la'tipnn
ulmaje'n gujjieweigtug na nmiata. Mimajuinu'g
tan piltuapegsultijig ugs'tgamug ms'go'ltitaq
aq atgitemultitag. Na ula tliatew ta'n tujiw
apaja'sitew. Na tliaj.

8 Gisiteget na Gjinisgam aq teluet,
“Amgwesewa’juiap aq ugtejgewa’juites. Iapji
mimaji, eimap ge's mu gogwei eigtnugweg aq ap
apaja'sia's ugs'tqamug. Nin na Gjinisgam tan
mawignai.”

Sa'n nemiatl Se'susal

9Ni'n na Sa'n. Getlams'tasi st'ge’ gilew. Na mi-
majuinu’g emegweiugsi'gw muta ignmugg Gjin-
1sgam ilgwenugsinenu aq ugs'tawugsinenu gatu
me' majulgwalug G]1nlsgam aq siaw lugowug
jel tlia alt mimajuinu'g emegweiugsi'gw. Gatu
Se'sus ignmugsi'gw gisipugutmnenu. Ni'n eim
na mnigu ta'n teluisig Patmos. Na'te'l iga'limg'p
muta agnutmap Gjinisgam ugtwi'gatign aq wes-
gumg'p Se'sus. 10 Newt agantie'umg, na Wejuli
Nisgam gisa'lit nutuan nat wen ta'n gelusit ugtejg
tan ni'n gagami. Teltogsit st'ge’ mesgi'g pipug-
waqan. 11Ula teluet, “Ta'n te's'g goqwei nemitun
wi'ge'n wi'gatignigtug aq ula wi'gatign lgitmu na
lluigneg te's'gl a'sutuo'guoml ta'n etegl na gjigann
teluisultigl Epesus, Smalna, Pelgamum, Taiataila,
Sal'tis, Pilatelpia aq Leiotisia.”

12 Ta'n tujiw apsgulapa'si ugjit gji'jian ta'n wen
gelulit na nemituan lluigneg te's'gl wasoqon-
maqgann tan wasoqwegl g'p'taq lluigneg te's'gl
wasogonmaganatgul. Wasogonmaganatgul
wejitas'gl wisaw suliewei. 13 Nemi'g nat wen
teliangamgusit st'ge’ Mimajuinualsip.  Gigjiw
gagqamit na wasoqonmaganatgul. Nasguatl
pitu'gunn ta'n we'gwalatl uggwatg. Nasguatl
magqisqanga'silitl ugtispisunml ta'n wejitasilitl
wisaw suliewe'l. 14 Usapun teli wape'g st'ge'
wastew gisna jijgluewjuapi. Ugpugugul telategl
st'ge' sisuei. 15 Uggwatl telategl st'ge’ gelu'lg
wisawo'q ta'n gisi wasoqotasg Tan tujiw
gelusij teltogsit st'ge’ mesgi'g gapsgw. 16 Lluigneg
te'siliji gloqowejg gennaji ugpitn inaganei aq
ugtung tewasgmi'litl espo'qwasilitl etuiw gi'g.

Ugsisgw teli gsateg st'ge’ na'gu'set ta'm mawi
gsaset. 17 Ta'n tujiw nemi'geg mesganatesin
magamigeg pa wijei aq wen nepg. Toqo e'w'g
ugpitn inaganei aq sama'lit 'ntlmaqganeg. Teluet,
“Mut jipaga'siw. Nin na eimap ge's mu goqwei
eigtnugweg aq me' i'ttes ta'n tujiw ms't goqwei
gaqiaq. ¥ Ni'n na nepmap gatu nige' ap mimaji
aq mlmajla S 1ap]1w Ml'gigno'ti geggunm aq gis
glsalas npumug ap mlma]ultlnew gisna siaw
i'mu'tinew ta'n 'npuinu'g eimu'tijig. 19 Wi'ge'n
ta'n gogqwe'l nemitunn, ta'n goqwe'l eigl aq ta'n
goqwe'l tliatal. 20 Angam na lluigneg te'sijig
glogowejg tan eimu'tijig npitn inaqanei aq
maw na lluigneg te's'gl wasogonmagqanatgul.
Na glogowejg telgita'sijig st'ge’ na lluigneg te'sijig
ansale'wijig ta'n angweiwa'tiji ms't mimajuinu’
tego'tmu'tilij lluigneg te's'gl a'sutuo'guoml. Na
wasoqonmaganatgul telgita's'gl st'ge’ lluigneg
te's'gl a'sutuo’'guoml.”

2

Agnutmaqan ugjit mimajuinu'g tego'tmu'tijig
Epesuseg

1 Na tujiw telimit, “Wi'gmu ansale'wit ta'n
angweiwaji  mimajuinu’ tego'tmu'tiliji na
a'sutuo'guom ta'n eteg Epesuseg. Tlim tlimanew
mimajuinu' ta'n angweiwaji ula agnutmagan,

“‘Ni'n na ta'n genn'gig lluigneg te'siji gloqowejg
inaganei npitn. Gagami ta'n lluigneg te's'gl wa-
sogonmaganatgul etegl. 2 Geju'loq ms't goqwei
gis tla'taqatioqop. Geju'loq ta'n teli attignita'ioq

aq ta'n tel siaw lugowioq jel tlia emegweiug-
sioq. Geitu mo gesatmuoq ta'n goqwe'l elue'ultijig
tela'taqati'titl aq tan goqwei telua'ti'tij. Tan tu-
jiw alt mimajuinu'g tel'te'tmi'tij na Se'sus uga-
postale'witemg, gejioqig egsua'tijig muta wesgi-
jlangamgusultijig. Gis angamoqig aq geituoq tan
goqwei gis tluejig mo wijei aq tan goqwei gis
tla'taqatijig. 3 Siaw majulgwaloq Gjinisgam je tlia
gitnma'tioq aq mimajuinu'g emegweiugsioq ta'n
tujiw elugowioq nin. 4 Gatu mo wel'te'tmuluoq
tan teli gsaliogq nige' muta mo teli gsaliwoq
nige' st'ge' tan tujiw amgweseweieg nenuiod.
5 Na migwite'tmug ta'n teli gsalioqop amgwe-
seweieg. Amujpa gawasgita'sultioq, jiglita'ioq
lue'utigtug aq tela'taqatioq st'ge' ta'n tujiw po-
gji gtlams'tmu'tioq. Pa na mo tela'tagatiwoq na
pgisintes ta'n eimu'tioq aq apaji ugsua'tultoqgs'p
na wasogonmaganatgw ta'n geggunmoq. 6 Gatu
wel'te'lmuloq ta'n tujiw masgeltmoq pata'tagann
ta'n Niggole'tanewa'jg tela'taqati'tij muta ni'n alt
masgeltman.

7 “Ango'tmug aq jigs'tmug ta'n goqwei Wejuli
Nisgam telimaji na mimajuinu’ ta'n tego'tmu'tilij.
Ta'n te'sit wen wissuigno'teget lue'utigtug na
ignmua's mgnmn aq malgotmn na wa'so'qewe'l
minijgl. Ula minijgl nastegl na miti'sg tan nigwe-
jig wa'so'q. Ta'n getu wen gis malqottal na apjiw
mimajitew.” ”

Agnutmaqan ugjit mimajuinu'g tego'tmu'tijig
Smalnaeg

8 Na tujiw telimit, “Wi'gmu ansale'wit
tan angweiwaji mimajuinu’ tego'tmu'tilij na

a'sutuo'guom ta'n eteg Smalnaeg. Tlim tlimanew
ula agnutmagan na mimajuinu' ta'n angweiwaji,

“ ‘Ni'nm eimap ge's mu goqwei eigtnugweg
aq me' i'ttes tan tujiw ms't goqwei gaqiaq.
Nepmap gatunige' apajipei. 9 Geju'loq gitnma'tioq
aq ewlitutioq, gatu milesultioq muta tan
gogwe'l ignmuloqop wejiaqal Nisgameg.
Geitu ta'sijig mimajuinu'g ewlimugsioqig. Epi
glusuaganmi'tij Lesui'peweiel. Tel'te'tmi'tyj
majulgwalanew  Gjinisgaml gatu  awna
majulgwala'titl Gjimn'tu'l. 10 Mut jipaqita'new
je tlia apugjig welmajeiugsitogs'p. Na Gjimn'tu
gisalultew ta'sioq laplusang pijalugsitogs'p.
Wejeiugsitogs'p glaman gisi gji'tutew gilew
giasgiw majulgwalinew. Amasg1pnnugs1togsp
metlasuguna'q. Mut punia'tinew tan teli
gtlams'tasultioq ni'neg aq ne'gaw majulgwalinew
je tlia ne'po'gqsiogq muta ignmultogs'p pilei
mimajuaqgan.

11 “Ango'tmug aq jigs'tmug ta'n goqwei Wejuli
Nisgam telimaji na mimajuinu' ta'n tego'tmu'tilij.
Ta'n te'sit wen wissuigno'teget lue'utigtug
ma'minui npmug muta ma' liegw Mn'tua'gig.’

Agnutmaqan ugjit mimajuinu'g tego'tmu'tijig
Pelgamumeg

12 Na tujiw telimit, “Wi'gmu ansale'wit
tan angweiwaji mimajuinu’ tego'tmu'tilij
Pelgamumeg. Tlim tlimanew ula agnutmagan
na mimajuinu' tan angweiwaji,

“ ‘Ni'n na negm ta'n geggung espo'qwasit ta'n
etuiw gi'g. 13 Geju'loq wigultioq ta'n Gjimn'tu

etli assusij. Me' melgi gtlams'tasultioq ni'neg
aq me' elita'sualioq jel tlia na ji'mmagq teluisitaq
Antipas etl ne'po'teg ta'n Gjimn'tu etli assusij
muta mu mimugwa'tugup tan teli gtlams'tg.
14 Gatu nat gogqwe'l mu wel'te'tmuluoq muta
na'te'l alt mimajuinu'g tela'taqatijig tan Pe'lamo’q
geginamuep. Gi's sa'q Pe'lamo'q telimapnn
Pe'lagal ta'n goqwei tl gisa'lapni Lesui'pewaqi'
pata'tagatinew. Telimapnn Pe'lagal gina'muanew
Lesui'pewaqi’ sespo'taqatiliji aq malqgotmli'tij
na wius ta'n igtigig mimajuinu'g gis ignmua'tiji
mnuoqta'wg. 15 Ta'sioq mawo'ltiog maw na
mimajuinu'g tan majulgwatmi'tij tan goqwe'l
Niggole'tanewa'jg gegina'mua'ti'tij. 16 Amujpa
apajitelmug. Pa na ma' gawasgita'woq aq
ma' jiglita'woq lue'utigtug, apugjig jugu'a's aq
wissuignema's ta'sijig ta'n siaw pata'taqatijig.
E'wates na espo'qwasit ta'n tewasga'sit ntung.
17“Ango'tmug aq jigs'tmug ta'n goqwei Wejuli
Nisgam telimaji na mlma]umu ta'n tego'tmu'tilij.
Tan te'sit wen wissuigno'tg lue'utigtug na
sma's wa'so'qewei mijipjewei. Ula mijipjewei
teluisig manna aq mimgwa'tas'g. Ta'n te'sit wen
wissuigno'teget lue'utigtug elg ignmua's wape'g
gun'tew ta'n ewi'gas'g pilei wisun. Mo wen geitug
ula wisun pas'g negm ta'n geggung na gun'tew.” ”

Agnutmaqan ugjit mimajuinu'g tego'tmu'tijig
Taiatailaeg

18 Na tujiw telimit, “Wi'gmu ansale'wit tan
angweiwaji mimajuinu’' tego'tmu'tilij Talatallaeg
Tlim tlimanew ula agnutmagan na mimajuinu'g
ta'n angweiwaji,

“ ‘Ni'nm na Gjinisgam uggwisl.  'Npugugul
telategl st'ge’ sisuei aq 'ngatl telategl st'ge’
poqtagiaq wisawo'q tan gisi wasoqwetas'g.
19 Geju'loqg tan tel lugutioq. Na gesalioq
aq gesaloqig igtigig. Elita'sultioq ni'neg,
apogonmatultioq aq siaw majulgwatmoq
Gjinisgam je tlia gitnma'tioq. Me' pugwelgl tan
goqwe'l gisa'tuoqol ugjit ni'n nige' je mu ta'n tujiw
pogji gtlams'tmoq. 20 Gatu mu wel'te'tmuluoq
ta's'gl gogqwe'l tel lugutioqol. Ignmuoq Jesepel
siaw gina'muen tan gogwei getlams'tasij. Ula
e'pit telui'tusit na mgamg]ltegewmu sgw gatu
elue'walaji mimajuinu’. Gina'muaji mlma]umu
pata'tagatinew. Gisa'laji sespo'taqatinew
aq malgotmnew na wius ta'n mimajuinu'g
e'wmi'tip ta'n tujiw emtoqwala'tiji nnuoqta'wg.
21 Weli pgiji ignmaq ugjit gawasgita'sin aq
jigla'sin lue'utigtug gatu lpa mo getu' pun
sespo'tegegw. 22 Na e'pit gisa'la's gsnugwan.
Pa na ta'n wen siaw sespo'tegess ta'n na e'pilitl
egina'muelitl, na gisa'la's ma'muniw ulmaje'nin.
Ula tla'tega's muta mu gawasgita'sulti'gw aq
mu ejiglita'gw lue'utigtug maw na e'pilitl.
23 Ta'nig majulgwala'titl na e'pilitl 'npu'tita.
Ta'nig tego'tmu'tijig gjittaq na ni'n geitaqig
mimajuinu'g ugtangita'suaganmual aq tan
telgwitgl uggamlamunual. Te's wen tli ugtapetew
st'ge' ta'n tel pata'tegep.

24 “Gatu na esgwia'tioq tleiawultioq Taiataila
mo majulgwatmuoq tan goqwei Jesepel
geginamuej. Mo igtig goqwel pipanimuluoq
tla' taqatmew muta mo jigs'tmuoq ta'n alt
mimajuinu'g telui'tmi'titt Gjimn'tu lue'uti'l.

25 Siaw ml'gi majulgwatmug na gina'masuti ta'n
gi's gina'mugsioq, glapis 'pgisinan. 26 Ta'n te'sit
wen wissuigno'teget lue'utigtug aq siaw lugowi'tij
ni'n glapis npu'ti'tij, na iga'la's niganpugutuanew
gaqaisg mimajuinu’ tleiawultiliji  pilue'l
umutgiwal. 27 Tel ignmuates assumanew
igtigi mimajuinu’ st'ge’ tan nujj teli ignmuip
assumanew mimajuinu'g. Lpa tli wissuignemata
igtigi wijel aq ji'mm ta'n geggung gasawo'gewei
pugumagan aq pastesguajli t'pgwane's wowsg.
28 IJgnmua's glogowejl tan nemu't ge's na'gu'set
segewa'j.

29 “Ango'tmug aq jigs'tmug tamn goqwei Wejuli
Nisgam telimaji na mimajuinu'’ ta'n tego'tmu'tilij.’

3

Agnutmagqan ugjit mimajuinu'g
ta'n tego'tmu'tijig Sal'tiseg

1 Ap telimit, “Wi'gmu ansale'wit ta'n angweiwaji
mimajuinu’ tego'tmu'tilij na gjigan teluisig Sal'tis.
Tlim tlimanew ula agnutmagan na mimajuinu'g
ta'n angweiwaji,

“ ‘Ni'n na negm tan assumaji na lluigneg
te'siliji wa'so'qewel sg'te'gmujg aq gennaji
lluigneg te'siliji glogowejg npitng.  Geju'loq
tan tel lugutiogq. Mimajuinu'g tel'telmugsioq
wel majulgwaloq Gjinisgam gatu geitu
mo majulgwalawoq muta mo gejiawoq.
2 Amujpa ango'tmug ta'n goqwel tla'taqatioq
aq melgigna'tuoqol gijga'ji’j goqwel tan tel
lugo'woq Gjinisgam. Pa na ma' tela'taqatiwoq
na apugjig ma goqwel tela'tagatiwoq ugjit

Gjinisgam. Geitu ta'n tel lugo'woq Gjinisgam
na mo tela'tagatiwoq st'ge’ tan tel puatg.
3 Migwite'tmug ta'n gegina'mugsioqop aq tan
gogwei nutmoqop aq tetapu majulgwatmug.
Gawasgita'sultigw aq jiglita'gw lue'utigtug. Pa
na mu ango'tmuoq ta'n goqwei tla'taqatioq,
na tl jaqali pgisintes tan eimu'tioq. Lpa ma'
gji'tuoq ta'n tujiw pgisintes pa wijei aq mo
geituoq ta'n tujiw gmutnes pgisintew giguag.
4 Tegle'jioq ta'n eimu'tioq Sal'tis tetapua'taqatioq
tan gogwel Gjinisgam tel puatg. Gilew ta'n
tela'taqatioq st'ge' ta'n tel pualuloq, ignmultoqs'p
wije'winew aq wape'gno'ltinew muta gtlue'utiwal
gis apigsigta's'gl. > Na mimajuinu'g ta'n Gjinisgam
westawiata ugwisunmual tel wi'gasultijig
wi'gatignigtug tan Gjinisgam geggung wa'so'q.
Ta'n te'sit wen wissuigno'teget lue'utigtug
wapigno'tlaten aq ugwisunmual ma' gasa'tuagul
na wi'gatignigtug. Nujj aq ansale'wijig tlima's
wegla mimajuinu'g na nnagapems.

6 “Ango'tmug aq jigs'tmug ta'n Wejuli Nisgam
telimaji na mimajuinu'g ta'n tego'tmu'tiliji.’ ”

Agnutmagqan ugjit mimajuinu'g
ta'n tego'tmu'tijig Pilatelpiaeg

7 Ap telimit, “Wi'gmu ansale'wit ta'n angweiwaji
mimajuinu’ tego'tmu'tilij Pilatelpiaeg aq tlim tli-
manew ula agnutmagan.

“‘Ni'n na negm ta'n sape'wit aq iapjiw tela'tegei
ta'n teli tplumsi. Mestai assusi ta'n te's'g goqwei
teplumut pnag na elege' Witaq Ta'pito'q. Tan
tujiw ga'qan pana 'toq, ma' wen ngl ilta'tugw,
aq tan tujiw ga'qan ilta'toq, ma' wen gisi

pana'tugw. 8 Geitu ms't goqwei gis tla'taqatioq.
Jigs'tuigw.  Gisi ignmuloq lugwewinew ag mo
wen eimug tan tepignat ugjit nagalugsinew.
Geitu menagana t1oq gatu apjiw tela'taqatioq tam
gogqwei gis ginamuei aq mu petqwasultiwoq
gilew na nnaqapemg. 9 Jigs'tuigw! Negla
mimajuinu'g epi glusuaqanmi'tij Lesui'peweiei
gatu majulgwala'titl Gjimn'tu'l. Na gisa'la's
nutgul'pa'sultinew ta'n tami emtoqwalioq. Na
tujiw gji'jitutaq ta'n teli gsaluloq. 10 Siawi
gtlams'tmoq tan gis gina'muloq jel tlia
gitnma'tioq. Ta'n tujiw pajiji mtue'tew iga'qt'tew
ugjit ugje'wan ms't wen ugs'tqamug na tujiw
angweiultogs'p. 11 Me' tel'gne'g pgisintes.
Siawi ml'gigtlams'tuigw aq siaw tla'taqatigw
tan ne'gaw tel lugutioq glaman ma' wen gisi
ugsua'tugsiwo(q ta'n Gjinisgam gisi tplumugsioq.
12 Ta'n te'sit wen wissuigno'teget lue'utigtug
na gisa'la's gepme'n aq gamin gjia'sutuo'guom
wa'so'q. Iapjiw wijitgweiwatal Gjinisgaml
st'ge' na gun'tewewei geligagan ta'n apjiw etegl
gjia'sutuo'guom wa'so'q. Wi'gates ugtugwejang
Gjinisgam ugwisunm aq na wisun ta'n teluisig
Nisgamewei gjigan wa'so'q. Ula gjigan na pile'g
Selusalem ta'n Gjinisgam nisa'tutew ugs'tqamug.
Elg wi'gates pile'g ntwisunm ugtugwejang.

13 “Ango'tmug aq jigs'tmug tan Wejuli Nisgam
telimaji na mimajuinu' ta'n tego'tmu'tiliji.” ”

Agnutmagqan ugjit mimajuinu'g ta'n tego'tmi'tij
Leiotisiaeg

14 Ap telimit, “Wi'gmu ansale'wit ta'n angwei-
wajl mimajuinu’ tego'tmi'tilij Leiotisiaeg, aq tlim

tlimanew ula agnutmagqan,

“ ‘Ni'n na negm tan teluisit, Tliaj. Iapjiw
tela'tegel tan goqwei teli tplumsi aq iapjiw
teluei tan goqwei teliagewei. Ms't gogqwei ta'n
Gjinisgam assutg na gisituap. 15 Geitu ms't
goqwei gis tla'tagatioq. Mo piami gsatmuoq
tla'tagatinew tan Gjinisgam tel puatg gatu
elg mo getu' awan'ta'suatmuoq. Gesatm
menadga tla'taqatinew ta'n Gjinisgam tel puatg
ge'sgmnaq awan'ta'suatmuoq. 16 Puna'lultogs'p
muta tel malite'tmoq tan Gjinisgam tel puatg.
Alua'lultogs'p pa wijei aq nat wen tewlusgatg
nunmip'teg p'tewei. 17 Telueioq, “Milesultieg,
pugwelgl tan goqwe'l assutmeg, mo goqwei
nuta'ma'tiweg.” Meluijoqo mo geituoq ta'n
teli ewle'jultioq aq mu milesultiwoq. Gilew
pa na wijei ag na mimajuinu tan nepapigwa't
aq emisqe'g. 18 Na tujiw nestuimuloq.
Pipanimi aq ignmultogs'p wisaw suliewei tan
mujgajewel glaman milesultitogs'’p. Pipanimi
aq ignmultogs'’p wape'gl aligal glaman ul
gnesultitogs'’p aq na tujiw mo ewpisultiwog.
Pipanimi aq ignmultogs’p ta's'’g ‘mpisun
ugjit gpugugual glaman uli nmitaqatitogs'p.
19 Mimajuinu'g ta'n gesalgig tlima's tam tujiw
pata'taqati'tij aq wugtapula's muta pewalgig
ms't gogwel tetapua'tagatinew. Gisite'tmug
apjiw tetapua'taqatinew aq pun pata'tagatigw.
20 Jigs'tuigw, apugjig apaja'sia's. Ga'qanigtug
gamites aq metete'ga's. Pa na wen nutuij aq
pana'tuij na ga'qan na pisgwa'tes. Na tujiw
tqogpa'titesnen aq toqwataltesnen. 21 Ta'n te'sit
wen wissuigno'teget lue'utigtug na ignmua's

witpituin ta'n pemgopi. Ni'n gis wissuignemg'p
Gjimn'tu aq nige' togpieg nujj tan pemgopit
elege'witewei mutputi.

22 “Ango'tmug aq jigs'tmug tan goqwei
Wejuli Nisgam telimaji na mimajuinu’' tan etli
tgo'tmu'tiliji.” ”

4

Gjinisgam emtogqwalut wa'so'q

1 Na tujiw toqjuapa'si aq nemitu ga'qan pan-
teteg wa'so'q. Nutmaq nat wen ta'n ugsitun pa
wijel aq mesgi'g pipugwaqgan. Teluet, “So'qwia
aq musga'tultes ta'n goqwei tliatew.” 2 Na sm-
tug Wejuli Nisgam ilgwenit aq ela'lit wa'so'q.
Na'te'l gisa'lit nmitun elege'wit ugt'pun aq nat
wen pemgopit na'tel. 3 Tel wasoqwamugsit
pa wijei aq mego'tigl gun'tal tan teluisigl jaspl
aq ganilian. Walqwan ta'n gesi paqtateg st'ge’
na gun'tew ta'n teluisig emelalt gigto'qotaqteg
na elege'wit ugt'pung. 4 Gigto'qopugultigl na
elege'witewei ugt'pung na tapuisga'qal je ne'w
igtigl elege'witewe'l ugt'punn. Tapuisgegsijig jel
ne'w gisigu mawagnutmewinu'g pemgopultijig
na mutputil. Wape'gno'ltijig aq elege'witewe'l
a'gusnn nasgmi'tij. Wegla a'gusnn wejitas'gl na
wisaw sulieweiei. 5> Wasoqotesg paqtatetesg ta'n
elege'wit ugt'pun eteg. Nutaqig gaqtugwaq aq
nat wen gesigawwet tan elege'wit epij. Nemi-
tuan lluigneg te's'gl sagsigwemgewe'l nigantug
ta'n elege'witewei ugt'pung eteg. Na wegla saqsig-
wemgewe'l na lluigneg te'sijig wa'so'gewei mji-
jagamijg. 6 Nigantug na elege'wit ugt'pun nemitu

nat gogwei teliangamgug st'ge’ qospem tamn weli
ewipg. Teli gsategpana wijei aq plu'jaqamati.

Na ne'wijig mlma]ultljlg tan teli angam-
gusultijig ~ st'ge’ wi'sisg  gigto'qopugultijig
elege'witewei ugt'pung. Ugtinnewal gitg nigantug
aq ugpagamuaq lpa waju'aqal ugpugugual.
7 Na amgwesewa'j teliangamgusit st'ge' pittalu.
Ta'puewa'j teliangamgusit st'ge’ latto'law.
Si'stewa'j ugsisgw pa wijei aq mimajuinu.
Ne'wewa'j tehangamgusu stge' gitpu tan
pemagsing. 8 Na ne'wijig te'sijig gegguna t1]1
asugom te'siliji unisqgiwa. Te'sijig unisqi'g
waju'aqal pugwelgl ugpugugul, gitg g'p'taq aq
epune'g etegl te'sijig unisqi'g. Na te's newtigisg'g
aq te's newtitpa'q na ne'wijig getapegia'tijig.
Etlintutmi'tij,

“Gisiteget na Gjinisgam ta'n sape'wit, gis ne'gaw
sape'wit, aq iapjiw sape'witew. Gisu'lg ag maw-
ignat. Gis ne'gaw mimajit, iapjiw me' mimajit, aq
apaja'sitew ugs'tqamug.”

9 Te's na ne'wijig mimajultijig getapegia'ti'tij,
na emtoqwala'titl aq gepmite'lma'titl Gjinisgaml
ta'n epilij na elege'witewei mutputi. Ta'n tujiw
miwatmua'titl Gjinisgaml ta'n iapjiw mimajilitl,
10 na tujiw tapuisgegsijig je ta'pu gisigu mawag-
nutmewinu'g nutgul'pa'sultijig nigantug ta'n pem-
popilitl na elege'wilitl tan iapjiw mimajilitl aq
emtoqwala'titl. Wisaw sulieweiei ugta'gusnmual
iga'tu'titl nigantug elege'witewel mutputi. Te-
lima'titl,

11 “Gisiteget, gi'l na Gjinisgam ta'n
emtoqwaluleg. Tetaputeg ugjit ginu aq ms't
wen ne'gaw emtoqwaluleg, gepmite'lmuleg aq

me'gite'lmuleg. Telimuleg telignan, muta gisi't'p
ms't wen aq gisitu't'p ms't gogqwel. Ta'n tujiw
wegla tel'te'tmu'tpnn na tujiw gisite'tmu't'pnn.”

)

Na wi'gatign aq Gjinisgam ugjijgluewjijml

1 Na nemi'g elege'wit tan pemgopit
elege'witewei mutputi aq genn'ginaganeiugpitng
na wi gatlgn Etuwi'gas'g. Te't'pja‘tas'g aqlluigneg

e's gl pgua s'gl nastegl. Gjinisgam ugwisunm gis
ew1 'gas'g te's pgua'tas'g. 2 Na nemi'g melgignat
ansale'wit aq gesigaw pipanigesit “Eig wen ta'n
ignmut ml'gigno'ti ugjit mna'tun te's pgua'tas'g aq
pana‘tun na wi'gatign?” 3 Mo wen eimug wa'so q,
gisna ugs'tqamug tan gis ignmut ml'gigno'ti
ugjit pana'tun na wi'gatign aq gitmn. 4 Mawi
gsimtm muta mo wen eimug ta'n tetuji gepme'g
ugjit pana'tun na wi'gatign aq gitmn. 5 Na gisigu
mawagnutmewinu ta'n gagamit gigjiw Nisgameg
telimit, “Mut gaiemtmu. Ala angam na ta'n tel
wi'tut ‘pittalu ta'n wetapegsit Jutao'q’ gisna tel
wi'tut ‘tepignat niganpuguit tan wetapegsit na
elege'witaq Ta'pito'q.” Gi's gis wissuigno'teget
aq mna'tutew na lluigneg te's'gl pgua'tas'gl tan
nastegl na wi'gatign.”

6 Na tujiw nemi'g nat wen ta'n gaqamit gigjiw
elege'witewei mutputi. Na tel wi'tut “jijgluewji'j.”
Teliangamgusit pa wijei aq gis ne'po'j. Geggunaji
lluigneg te'siliji ugsmu' aq geggungl lluigneg

e's'gl ugpugugul. Wegla ugpugugul na
llulgneg te'sijig wa'so'qewei m]1]aqam1]g ta'n
Gjinisgam elgimaji ta'n telgi'g ugs'tgamu. Na

ne w1]1g mimajultijig tan tehangamgusultulg
wi'sisg aq na tapuisgegsijig je ne'w gisigu
mawagnutmewinu'g gigto'qopugutua'titl.
7 Jijgluewiji'j eliet elege'witewei mutputi. Na
elege'wit ignmuatl na wi'gatign ta'n genn'g
inaganei ugpitn. & Ta'n tujiw jijgluewji'j mesng
na wi'gatign, na ne'wijig mimajultijig aq na
tapuisgegsijig jel ne'w gisigu mawagnutmewinu'g
nutgul'pa’sultijig nigantug jijgluewiji'jl. Te's wen
geggunatl nat goqwe'l st'ge' tapia'ji'jg aq te'sijig
geggunmi'tij wisaw suliewei wowl. Wegla wowg
waju'pejig weljema'gewei. Na weljema'gewei
na a'sutmaqgann tan Gjinisgam ugmimajuinumg
teluejig. 9 Na wegla ne'wijig mimajultijig aq na
tapuisgegsijig jel ne'w gisigu mawagnutmewinu'g
etlintu'tij,

“Telteg aq ma'muniw gepme'g ugjit gi'l
ugsua'tun na wi'gatign aq mena'tun na pgua'tas'gl
muta ne'po'lg'p gatu nige' ap mimajin. Tan
tujiw etli npmu'tp gujjieweigtug na tujiw
gmal'temm e'wmu'tp ugs'tawianew gaqaisg
mimajuinu'g tleiawultijig piluel umutgiwa'l
tan telgi'g ugs'tgamu aq nige' ugtlue'utiwal
gisi apigsigta's'g'pnn. Westawi't'pnig pugwelgig
mimajuinu'g  aq  jugwalates Nisgameg.
10 Nige' 1gnmua]1 mimajultinew Gjinisgam
ugtelege'wa'gim aq lugowanew Gjinisgaml st'ge’
patlia'sg. Na mganpuguatm1 titew ugs'tqamu.”

11 Na nemigig aq nutaqig pitu’ p1tu-
iptnnagan te'sisgegsijig ansale'wijig aq je me'.
Gigto'qopugultijig tan pemgopilitl elege'wilitl
aq ta'n eimu'tilij gisigu mawagnutmewinu'g aq
ta'n gaqamultiliji ne'wiliji mimajultiliji ta'n teli

angamgusultiliji st'ge’ wi'sisg. 12 Ansale'wijig
gesigwwejig,

“Na newte'jit tan tel wi'tut ‘Gjinisgam ugji-
jgluewjijml,’ ne'po't'’p gatu nige' mimajit. Tel-
teg gugunmn ms't milesuagan aq ms't ml'gigno'ti.
Telteg gugunmn ms't ns'tuo'qon ugjit tla'tegen
ms't gogwel aq gugunmn ms't ml'gigno'ti ugjit as-
suman ms't mimajuinu'g. Telteg ms't mimajuinu'g
gepmite'lman, emtoqwalan aqg miwatmuan ugjit
ta'n goqwei gi's tla'tegelipnn!”

13 Na tujiw nutaqig ms't ta'n mimajultijig
wa'so'q aq ugs'tqamug teluejig,

“Na elege'wit ta'n pemgopit elege'witewei
mutputi ag na negm ta'n tel wi'tut ‘Gjinisgam
ugjijgluewjijml’ me'gite'lmag'tjig, gepmite'lg'tjig
aq emtoqwalg'tjig.  Telteg geggunmi'tij ms't
ml'gigno'ti ugjit iapjiw assumugsinenu ginu aq
ms't wen!”

14 Na ne'wijig ta'n teli angamgusultijig pa wijei
aq wi'sis teluejig, Tliaj.

Na tujiw na tapuisgegsijig je ne'wijig
gisigu mawagnutmewinu'g nutgul'pa’sultijig
aq emtoqwala'tiji Gjinisgaml aq Gjinisgam
ugjijgluew;jijml.

6
Asugom te's'gl pgua'tas’gl mena'tasgl na
wi'gatign

1 Ap angamg negm ta'n teluisit Gjinisgam ugji-
jgluewjijml aq me' geggung na wi'gatign ta'n
gepsogwa's'g. Na lluigneg te's'gl pgua's'gl me'
nastegl na wi'gatignigtug. Mena'toq na amgwe-
sewei pgua's'g. Na tujiw nutaq newte'jit tan

teliangamgusit pa wijei aq wi'sis. Na telisawet
st'ge’ gaqtugwaw. Teluet, “Ula tet jugu'a!” 2 Na
nemi'g wape'g te'sipow eliet na'tel. Na negm
ta'n ali'pulualatl te'sipowl geggung tapi'l ugpitng.
Na ignmut elege'witewatp. Na tujiw eli'puluet
ugs'tqamug aq wissuignemuaji igtigi.

3 Na tujiw Gjinisgam ugjijgluew;ji'jml
mena'tulitl ta'puewei pgua's'’g ta'n nasteg
wi'gatignigtug. Nutag na ta'puewa’j ta'n
teliangamgusit pa wijei aq wi'sis. Teluet, “Ula
tetjugu'a!” 4 Na megwe'g te'sipow eliet na'te'l. Na
negm ta'n ali'pulualatl elgimut ugs'tgamug ugjit
ejigla'tun tan tel sangewo'ltipnig aq gisa'lan
mimajuinu'g matntultinew aq ne'pa'tultitaq.
Na negm tan ali'puluet ignmut mesginnitl
espo'qwasilitl.

> Na Gjinisgam ugjijgluewji’jml mena'tulitl
si'stewei pgua's')g tan nasteg wi'gatignigtug.
Na si'stewa’j tan teliangamgusit pa wijei aq
wi'sis. Teluet, “Ula tet jugu'a!” Na maqtawe'g
te'sipow eliet na'te’l. Na negm ta'n ali'pulualatl
geggung mesgi'g tetpaqign ugpitng. ¢ Nutaq nat
wen etlewo'gwet gigjiw na ne'wijig mimajultijig
tan teliangamgusultijig pa wijei aq wi'sisg.
Telimatl na ali'puluelitl, “Ntuisgetu tapusijig
supping waju'pejig glumgl ugjit ta'n telawtij
ji'nm newtigisg'g elugwej. Ntuisgetu asugom
te'sijig supping waju'pejig te'sipowmann ugjit
tan telawtij jinm newtigisg'gs elugwej. Mut
mnagana'tun mimei gisna mogqopa'q.”

7 Na Gjinisgam ugjijgluewji’jml mena'toq
ne'wewei pguasg ta'n nasteg wi'gatignigtug aq
nutaq ne'wewa’j ta'n teliangamgusit pa wijei aq

wi'sis. Teluet, “Ula tet jugu'a.” 8 Na tujiw nemi'g
wisawamugsit te'sipow eliet na'te'l. Na tapusijig
ali'puluala'titl te'sipowl. ~Amgwesewei teluisit
“Npuagan” aq igtig teluisit ““Npuinue’ gatl ” Na
ignmujig assuman gal maqamlgew ugs'tqamug.
Assuma'titl  te'silitl ne'wewa'jl mimajuinu'l
ugs'tgamug. E'wmi'tij matntimg, pestmo qon,
gsnugowagan aq mpugtugeweg wi'sisg ugjit
ne'pa’new mimajuinu'g.

9 Na tujiw G]1nlsgam ugjijgluew;ji'jml
mna'tulitl nanewei pgua's'g tam nasteg
wi'gatignigtug.  Nemi' g1g m]1]aqam1]g gmetug
na patgulmesigagqan wa'so'q. Na ne'po't'pnig
muta pestunmi'tipnn Gjinisgam ugtwi'gatign
aq telimapni igtigi na gelu'lg agnutmagan.
10 Gesigawwa'tijig, “Gisiteget, gi'l na mawignan,
sape'win aq iapjiw tela'tegen ta'n teli tplumsin.
Tali pg1]e ‘tew ilsumj aq ugtapulj mimajuinu’g
ta'nig ne'po'gsieg'pnig ugs'tgamug?” 11 Na
te'sijig ignmujig wape'gl aligal aq telimujig,
“Me' gijga esgma'tigw glapis esgwia'tijig tan
elugowa'titl Gjinisgaml ne'po'gsitaq st'ge’ tan tel
ne'po'gsioqop.”

12 Tan tujiw Gjinisgam ugjijgluewji'jml
mena'tulitl asugomewei pgua's'g tan nasteg
wi'gatignigtug, na magqamigew ma'muni maja's'g.
Na na'gu'set punaset lpa wijei aq oqonaqpiluj
maqtawe'g lagpilagan. Tepgun'set telimgwa'sit
st'ge' mal'tew. 13 Na gloqowejg el nitjo'ltijig
ugs'tqgamug lpa wijei ag ta'n wen'ju'su'nn
tel nisiaqal magamigeg ta'n tujiw mamuniw
ugju's'g. 14 Musigisg poqji gesga's'g lpa wijei aq
wi'gatign gepsoqwa's'g. Te'sit gm'tn maja'lut ta'n

eig'p aq ta'n te's'g mnigu maja'tas'g tan eteg'p.
15 Na tujiw ms't wen mimugwasit gm'tnigtug.
Negmow na elege'wijig, assusijig, g'pnno’lewijig,
niganpugultijig sma'gnisg, milesuinu'g, aq
melgigna'tijig,  assusultijig aq assumujig.
Eligasultijig elmalqeigtug aq gun'tewigtug.
16 Etawaqtmua'tiji gm'tng aq gun'tal, “Nisita'tigw
glaman mimugwalitesnen muta na newte'jit
tan pemgopit elege'witewei mutputi aq maw
negm tan teluisig Gjinisgam ugjijgluewiji’jml
mamuni uggwaiugtugsieg. Mo pewalaqatjig
we'jugsinen. 17 Tetaputesg's na'gweg nige' iga'q
aq getu' ugtapulugsieg.  Me' gatu ma'muni
uggwaiugtugsiegig aq ma' saputawsultiweg.”

7

Na gasgiptnnaqan jel ne'wisga'q jel ne'w pitu-
iptnnaqan
te'sisgegsijig mimajuinu'g ta'n gegnugwatasultijig

1 Na nemi'gig ne'wijig ansale'wijig gaqamultijig
ugs'tqamug. Newte'jit gaqamit ugjipenug,
newte'jit gaqamit tp'te'snug, newte'jit gaqamit
tg'snug aq newte'jit gaqamit oqwatnug. Na
etl nagqanmi'titlt na ugju'snn ta'n wejgu'aqal
ugjipenug, tp'te'snug, tg'snug aq oqgwatnug.
Ugju'sn mu putuatmug magamigew gisna
apaqtug aq mu putuala'tigwi miti'sg. 2 Gjinisgam
gisi ignmuaji ansale'wiliji ml'gigno'ti ugjit
assutman ugju'sn aq gisalan melgi ugju's'g
ugs'tqgamug aq magatgwig putuatg. Ma'
tela'taqati'gw  glapis  Gjinisgam  telimaji
tla'taqatinew. Na nemi'g igtig ansale'wit

tan wejiet ugjipenug. Geggung tan goqwei
Gjinisgam getu' e'w'g ugjit gegnugwalanew
uglugowinumg. Ula ansale'wit gesigaw glulaji
na igtigi ne'wiliji ansale'wiliji. 3 Telimaji,
“Mut ignmatmnew ugju'sn  putuatmnew
ugs'tqgamug gisna apaqtug aq mut ignmatmnew
guagsultinew miti'sg glapis gis gnugwalugg
Gjinisgam uglugowinumg ugtugwe]anuaq ” 4Ni'n
tehmlmg na gasgiptnnagan jel ne'wisga'q ]el
ne'w pituiptnnagan te' 51sgegs1]1g mimajuinu'g
gegnugwalujig  ugtugwejanuadg. Wegla
mimajuinu'g tleiawultijig ta'n te's nemigsulti'tij
Lesui'paq wetapegsultijig. 5 Gegnugwalujig
newtisga'q jel ta'pu pituiptnnagan te'sisgegsijig
wetapegsultijig na ji'nmaq ta'n teluisipnaq Juta.
Gegnugwalujig newtisga'q jel ta'pu pituiptnnagan
te'sisgegsijig wetapegsultijig na ji'nmaq ta'n
teluisipnaq Lupn. Gegnugwalujig newtisga'q jel
ta'pu pituiptnnaqan te'sisgegsijig wetapegsultijig
na jimmaq ta'n teluisipnaq Gat. ¢ Gegnugwalujig
newtisga'q jel ta'pu p1tu1ptnnaqan te'sisgegsijig
wetapegsultijig na ji'nmaq tan teluisipnaq
A'sl. Gegnugwalujig newtisga'q jel ta'pu
pituiptnnaqan te'sisgegsijig wetapegsultijig na
ji'nmaq ta'n teluisipnaq Naptali. Gegnugwalujig
newtisga'q jel ta'pu pituiptnnagan te'sisgegsijig
wetapegsultijig na ji'nmaq tan teluisipnaq
Mnasses. 7 Gegnugwalujig newtisga'q jel ta'’pu
p1tu1ptnnaqan te'sisgegsijig wetapegsultijig na
jinmaq ta'n teluisipnaq Simion. Gegnugwalujig
newtisga'q jel ta'pu p1tu1ptnnaqan te'sisgegsijig
wetapegsultijig na jimmaq tam teluisipnaq
Li'pai. Gegnugwalujig newtisga'q jel ta'pu

pituiptnnaqan te'sisgegsijig wetapegsultijig na
jinmagq ta'n teluisipnaq Issaqal. ® Gegnugwalujig
newtisga'q jel ta'pu pituiptnnagan te'sisgegsijig
wetapegsultijig na ji'nmaq ta'n teluisipnaq
Sepuluan. Gegnugwalujig newtisga'q jel ta'pu
pituiptnnagan te'sisgegsijig wetapegsultijig na
ji'nmaq ta'n teluisipnaq So'sep. Gegnugwalujig
newtisga'q jel ta'pu pituiptnnagan te'sisgegsijig
wetapegsultijig na ji'nmaq tan teluisipnaq
Penjamin.

Tel pugwelgig mimajuinu'g wa'so’'q
ta'n mo eimug wen gis gimanew

9 Na tujiw nemi'gig gaqaisg mimajuinu'g
weita'jig  piluel umutgiwal tan telgi'g
ugs'tqamu aq mo eimligul wenn gis gimanew.
Wape'gno'ltijig aq gaqamultijig nigantug
tan elege'wilitl eimlitl aq tan Gjinisgam
ugjijgluewjijml gaqamlij. Na mimajuinu'g
gennmi'titl nipispagqann. 10 Gesigawwa'tijig,
“Gisi  ugs'tawugsigupnig Gnisgaminu tan
pemgopit elege'witewei mutputi aq Gjinisgam
ugjijgluewji'jml.” 11 Na ms't ansale'wijig
gigto'qopugutua'titl tan elege'wilitl pemgopilij.
Me' eimu'tijig nigantug Gjinisgam ugt'pung na
tapuisgegsijig jel ne'w gisigu mawagnutmewinu'g
aq na ne'wijig mimajultijig ta'n teliangam-
gusultijig pa wijei aq wi'sisg. Na ansale'wijig
nutgulpita'jig aq emtoqwala'titl Gjinisgaml.
12 Teluejig,

“Teliaq ta'n teluejig na mimajuinu'g. Ms't wen
iapjiw ginite'lm, espite'lm, gepmite'lm aq mi-
watmu Gisiteget ta'n emtoqwalg'tt. Amuj iapjiw

tla'taqatitaq muta geitoq ms't goqwei. Mawignat
aq assusit ms't gogwei. Na tliaj.”

13 Na tujiw newte'jit gisigu mawagnutmewinu
pipanimit, “Nenajig wegla mimajuinu'g ta'n
wape'gno'ltijig? Tami tleiawultijig?”

14 Telimg, “Saqamaw, mo gejiaqig, gatu
geji'jig.” Telimit, “Wegla na mimajuinu'g ta'n
gis saputita'jig ma'muni mtue'g amasgipnnaqan
Wape'gno'ltijig muta Gjinisgam gi's apigsigt-
muapni aq gi's westawiapni. Tela'lapni tan
tujiw getlams tmli'tij Gjinisgam ugjijgluew;jijml
gls ne'po'gsilitl - gujjieweigtug, aq umal'tem
e'wa's'g’p ugjit Gjinisgam apigsigtmuanew
ugtlue'utiwal. 15 Etna ugjit ignmujig pisgwita'new
ta'n Gjinisgaml pemgopilij. aq lugowan tepgig
aq na'gweg gjia'sutuo'guom wa'so'q. Na
elege'wit tan pemgopit elege'witewei mutputi
wijitgweiwaji aq angwelwa]l 16 Ma' nugu
guisulti'gw glsna ma' nugu gtu' samuqwo'lti'gw.
Na' gu 'set ma' nugu gis gagsaqwi gisna pugtew
ma' nugu gis nu'gwa'lagwi. Mo goqwei
lgowaqanagwalugwi'tigwi nugu. 17 Na newte'jit
tan tel wi'tut Gjinisgam ugjijgluewjijml nige'
pemgopit elege'witewei mutputi. Na iapji
angweiwaji pa wijel aq ji'nm teli angweiwaj
ugjijgluewji. La'lata tg'poqigtug ta'n samgwan
ignmagwi'titew lapjiwewel mimajuagan.
Gjinisgam gasa'tuatal ugsaqpigunual aq ma' nugu
atgitemulti'gw.”

8

Ta'n tujiw mena'tasit ugtejgewei pgua's'g

ta'n nasteg wi'gatignigtug

1Ta'n tujiw Gjinisgam ugjijgluew;ji'jml mena'toq
lluignegewei pgua's'g tan nasteg wi'gatignigtug,
lpa wantaqa's'g wa'so'q ugjit aqataig ajiej. 2 Na
nemi'gig lluigneg te'sijig ansale'wijig tan gaqa-
multijig nigantug Nisgameg. Ignmujig lluigneg
te's'gl pipugwaqgann.

3 Na igtig ansale'wit neia'sit. Geggung
wisaw sulieweie'l wowl aq ignmut pugwelgl
weljema'gewe’l.  Eliet aq gaqamit gigjiw na
patgulmesigagan ta'n wejitas'g wisaw suliewei.
Ge's Gjinisgam ugmimajuinumg etli a'sutma'tiliji
ansale'wit pijo'toqol weljema'gewe'l wowigtug aq
gegupa'latl na wowl wisaw patgulmesigaganigtug
tan eteg nigantug Gjinisgam ugt'pun. ¢ Ge's
Gjinisgam ugmimajuinumg siaw a'sutma'tiliji
na ansale'wit gagamit nigantug Nisgameg aq
nu'gwa'toqol pugwelgl weljema'gewe'l. Ge's
na weljema'gewel nu'gwa'qal na mtlutew
wenagqa's'g. 5 Na tujiw ula ansale'wit wesua'toqol
glamuejuapsgul ta'n etegl patgulmesigaganigtug
aq pijo'togol wowigtug tan weljema'geweiaq
etl nu'gwa'q'p glapis wajua'latl. Na eljiegetl
ugs'tgamug. Ula gisa'toq pugwelg wasoqotesg
aq gaqtugwawig. Sespe'pnaq ugs'tgamug aq na
magamigew maja's'g.

Ansale'wijig putuatmi'titl pipugwaqann

6 Na tujiw na lluigneg te'sijig ansale'wijig
tan gennmi'titl lluigneg te's'gl pipugwaqgann,
gisgajo'ltijig pipugutinew.

7 Na amgwesewei ansale'wit pipugwet. Ula
gisa'toq msi'gug, pugtew aq mal'tew nis'gl

ugs'tgamug. Na suel aqataig ugs'tqamu nu'gwa'q.
Suel aqataig miti'sg gagamglijig aq ms't msigu'l
gaqamglegl.

8Nata'puewa'j ansale'wit pipugwet. Nat goqwei
ta'n teliangamgug st'ge’ mesgilg gm'tn ta'n etlam-
glet. Apugjig paqasiaq apaqtug. Suel aqataig
na samgwan tan eteg ugs'tqamug megwa's'g pa
wijei ag mal'tew. 9 Ms't ta'n eimu'tijig na megwe'g
samgwanigtug nepu'titgi'g aq ms'tlapuguann ta'n
etegl na'te’l getapa'qal.

10Na si'stewa’j ansale'wit pipugwet. Ula gisa'toq
na mesgilg gloqowej etlamglet musigisg'tug st'ge’
nu'gwa'luejgewei. Wet nisiet aq paqasiet suel
aqataigl sipu'l aq tg'poqol ugs'tgamug. 11 (Ula
gloqgowej teluisit, “Wisqge'g.”) Gisa'toq suel aqataig
samgwan ta'n etegl ugs'tqamu wisqe'n. Pugwel-
gig mimajuinu'g nepmu'tijig ta'n tujiw esamug-
woltijig ula samqwan.

12 Na ne'wewa'j ansale'wit pipugwet. Ula
gisa'laji na'gu'set, tepgun'set aq gloqowejg
sa'se'wa'sultinew. Nat goqwei oqonisgwa'latl
na'gu'selitl aq na'gu'set mo saputasegw suel
aqataig na'gweg. Tepgun'set aq gloqowejg mo
saputasa'ti'gw suel aqataig wela'gw.

13 Na tujiw nemi'g gitpu gnegg musigisg'tug
alagsing aq gesigawtoqsit. Teluet, “Mawi
mtue'tew, mawl mtue'tew, mawi mtue'tew
ugjit ms't wen ta'n wigit ugs'tqamug tamn tujiw
esgwiejig ansale'wijig pipugwati'tij.”

9

Na psoqongewjig weitajig mawi temig elmalqei

1Na na'newa'j ansale'wit pipugwet. Nemi'g glo-
gowej magamigeg muta wet nisiep musigisg'tug.
Ula glogowej mimajit aq ignmut apt'sqi'gn ugjit
pansagamn na mawi tmig elmalqei. 2Na pana'toq
na ga'qan aq mtlutew tewoqwamig na'te'l pa wi-
jei aqg na mtlutew ta'n so'qwiaq mesgi'g pugtew.
Tel pasi mtlutewig jel mu na'gu'set saputasegw.
3 Na psoqongewjig wet ne'ita’jig na mtlutewig-
tug aq nisagsultijig ugs tqamug Na 1gnmu]1g
wi'siggesultinew mimajuinu’ st'ge’ alt juji'jg tam
teluisultijig sqolpiang gis apga'laji mimajuinu'.
4Telimujig mu malqotmnew msigu'l, miti'sg gisna
igtigl ta'n goqwei nigwegl. Telimujig pas'g asgai-
wanew na mimajuinu' ta'n mo geggunmli'ti'gw
Nisgamewei gnugwaqan ugtugwejanuaq aq mu
wen igtig. > Na mo ignmugwig ne'panew na
mimajuinu’ gatu 1gnmu]1g wi'siggesultinew aq tli
amasg1pnnanew ugjit na'nijig tepgun'sejig. Mi-
majuinu'g ta'n ula teli pga'lujig mawi ulmajeiul-
tijig st'ge’ ta'n tujiw sqolpian paqa'laj. 6 Ge's na
na'nijig tepgun'setjig pemita‘jig, na mimajuinu'g
tl gitnme'waten lpa puatmu'titaq gisi npu'tinew.
Gatu siaw mimajultitaq aq ma' npu'ti'gw.

7 Na psoqgongewjig teli angamgusultijig
st'ge’ te'sipowg tan gnesultijig ugjit matntlmg
aq nasgmi'titl wisaw sulieweiatpaqal st ge
elege'wijig nasgmi'titl. Na telapewultijig st'ge’
mimajuinu'g. 8 Usapunual pita'qal st'ge' e'pijig
usapunual. Wipitual gnisgwegl st'ge' pittalu'g
wipitual. 9 Gasawo'qewei aligal nasgmi'titl
ugpusgunuag. Ta'n tujiw pemagsulti'tij,
umsqlwa teltogsultiliji st'ge’ pugwelgig te'sipowg
pem'tugu'ltijig aq nujatejo'tu'tij pugwelgl

tepagann. 10 Na ugsuguniultijig st'ge' sqolpiang

ugsuguniwal. E'wmi'titl ugsuguniwal ugjit
wi'siggesultinew mimajuinu’ ugjit na'nijig
tepgun'sejig. 11 Elege'wit ta'n assumaji

apsoqongewjig na ansale'wit tan etli assusit
na etl temig elmalqgei. Tel wisungewut Apaton.
Ula wisun na Lesui'pewei wisun ta'n teluet
getmete'gniget. Na ansale'wit elg tel wi'tut
Apolion na Gli'gewei ugtli'sutiuvow. (Ula wisun
elt teluet wijei na Gli'gewei tli'suti.)

12 Na amgwesewei ta'n mawi mtue'geg gis
pmiaq gatu me' tapusijig ansale'wijig pipugwetaq
aq me' pugwelgl ta'n mawi mtue'tew wejgwa'tigl.

Na asugomewa’j ansale'wit pipugwet

13 Na asugomewa'j ansale'wit pipugwet.
Nemitu na wisaw sulieweiei patgulmesigagan
eteg nigantug Gjinisgam ugt'pung. Ne'wijig
ugsmu' tan gnisgwejig st'ge’ wen'jitia'm ugsumu'g
gaqamultijig g'p'taq ula p'ta'uti. Newte'jit ugsmu
gaqamig te's gejigiaq. Nutaq nat wen etlewo'gwet.
Na glusuaqgann wet tuiaq negla ne'wijig ugsmu'g.
14 Asugomewa'j ansale'wit telimut, “Apgwa'’l na
ne'wijig ansale'wijig tan eimu'tijig na mesgi'g
sipu ta'n teluisig Iwple'tis.” 15 Na ne'wijig
ansale'wijig apgwa'lujig. Gelpisultipnig glapis
nige' muta gisgajo'ltijig ugjit ula giasgiw ajiej
na ula na'gweg, ula tepgun'setewe'gs aq ula
newtipunqgeg. El'ta'taq ta'n telgi'g ugs'tqamug
ugjit ne'pamew suel aqataig mimajuinu'.
16 Nemi'gig ugsma'gnismuaq. Eimu'tijig ta'pu
gasgiptnnagan pitu' pituiptnnagan te'sijig
sma'gnisg. Ali'puluala'tiji te'sipowg. 17 Nemi'gig

sma'gnisg nasgmi'titl sma'gnisue’l ugpusgunual
telamu'gl gesi mgwe'gl st'ge’ sisuei, ewne'gl st'ge’
na gun'tew ta'n teluisig sappail, aq wisawe'gl
st'ge' na gun'tew ta'n teluisig supliei. Na te'sipowg
un'jiwal teliangamgugl st'ge’ pittalu'g un'jiwal. Na
ugtunuaq tewoqomigl pugtew, mtlutew aq nat
goqwei teluisig supliei. 18 Na pugtew, mtlutew
aq supliei tan tewa'tas'gl te'sipowg ugtunual
ne'pa'tiji suel agataig mimajuinu'g ugs'tqamug.
19 Na te'sipowg ugtunual melgignaqal aq
ugsuguniwal elg melgignaqal. Na ugsuguniwal
tehggl st'ge’ mtesgmug aq na gmsgutug te11gg1
st'ge’ mtesgmug un’jiwal. Te' 31powg e'wmi'tij
ugsuguniwal paga'lanew mimajuinu'.

20 Na esgwia'tijig mimajuinu'g tan mnaq
ne'pa'gwi'ti'gw mu gawasgita'sulti'gw aq mu
ejiglita'gw lue'utigtug. Mo pun emtoqwala'tigwi
mn'tu'g aq mnuoqta'wg ta'n wejitasijig wisaw
suliewei, suliewei, wisawo'qewel, gun'tewei
gisna gmu'juei. Siawi emtoqwala'tiji wegla je
tlia mo mimajultiligwi. = Wegla mnuoqta'wg
mo nemitaqati'gw, mo nutmi'ti'gw aq mo
gisi al'ta'gwi'gw. 21 Na mimajuinu'g mu
gawasgita'sulti'gw aq mu ejiglita'gw lue'utigtug.
Awna siaw ne'pa'tiji igtigi, siaw maligo'tmi'titl
puowinue'l, siaw sespo'taqatijig aq siaw
gmutna'tijig nat goqwe'l.

10

Melgignat ansale'wit geggung apje'jg wi'gatign
1 Na nemi'g igtig ansale'wit ta'n melgignat
wejgwi nisa'sit wa'so'q.  Nasguatl alugul aq

g'p'taq un'jig walqwan eteg. Ugsisgw telateg st'ge’
na'gu'selitl aq ulugunn teliggl st'ge’ geligagann
ta'n tela'tegl. 2 Na geggung apje'jg wi'gatign ta'n
panteteg ugpitng. Inaganei uggwat elpugua'toq
gta'nug aq patatujei elpugua'toq magamigeg.
3 Gesigawwet. Teltoqgsit st'ge’ pittalu tan
jigmij. Ge's sesgwej na nutaqig lluigneg te'sijig
gaqtugwaq. Nat goqwei gaqtugwag teluejig. 4 Na
getu' wi'gm tan teluep gatu wa'so'q nat wen
telimit, “Mut tlimaw wen ta'n goqwei gaqtugwaq
teluejig ag mut wi'gmu.” Na glaman mo ewi'gmu.

5 Na ansale'wit ta'n gagamit gitg gtanug aq
magamigeg nepsa'toq ugpitn inaganei. ¢ Na
wesgutg ta'n gogqwei Gjinisgam getu' tlimaji ms't
mimajuinu’. Ansale'wit elui'tmasit Gjinisgam
muta iapjiw mimajit aq gisitoqop wa'so'q,
ugs'tqamu, aq ms't gogqwei. Teluet, “Gjinisgam
ma' nugu esgmagw. Na apugjig tla'tegetew tan
goqwei teplumsit. 7 Ta'n goqwei mo geitas'gtnug
na Gjinisgam gis telimapni niganigjitegewinugi'g
ta'n elugoagwi'tipnn gi's sa'q. Ula na gaqa'tutew
ta'n tujiw lluignegewa'’j ansale'wit pipugwetew.”
8 Na ap gelulit nat wen wa'so'q aq telimit,
“Lia na ansale'wit tan gaqamij gitg gtanug aq
maqamigeg aq ignmultew apje'jg wi'gatign ta'n
panteteg.”

9 Eliei ansale'witeg aq pipanimg ignmuin na
wi'gatign. Na telimit, “Ula pewalul malgotmn.
Tl seggut'tew st'ge’ amuapu gatu gtlaminug
asgo'tmultew.”

10 Wesua'tu apje'jg wi'gatign aq malgotm.
Wigapu'g st'ge’ amuapu gatu tan tujiw
gisi msa'tuaneg 'ntlaminug wisqe'g. 11 Na

tujiw telimimg, “Siaw tlim igtigig Gjinisgam
agnutmaqan aq ta'n goqwei tla'lata gaqaisg
mimajuinu’ tleiawultiliji pilue'l umutgiwal aq
elege'wiliji ta'n telgi'g ugs'tqamu.”

11
Tapusijig nujo'tegejig

1 Ignmuimg ngaqanei ta'n wejitas'gs gmu'j
aq telimimg, “Lia aq ngate'n gjia'sutuo'guom
wa'so'q ag na patgulmesigagan tan eteg
na'tel. ~Mawgim tan te'sit mimajuinu tan
emtoqwalatl Nisgaml na'tel. 2 Mut ngatmu
llutagan ta'n gigto'qoteg gjia'sutuo'guomg muta
na'te'l na maqgamigew ignmujig mimajuinu'g
tanig mu Lesui'peulti'gw. Wegla mimajuinu'g
pisgwita'taq aq assutmi'titaq sape'wig gjigan ugjit
ne'wisgegsijig jel ta'pu tepgun'sejig. 3 Lgima's
na'te'l na tapusijig nujo'tegejig tan elugowijig.
Mun'tiewe'gne’l aligal nasgmi'titl.  Tlima'tita
mimajuinu’ Gjinisgam agnutmagan ugjit newt
pituiptnnagan jel ta'pu gasgiptnnaqgan jel asugom
te'suguna'qal.”

4 Wegla tapusijig nujo'tegejig na tapusijig
miti'sg ta'n mimei wejiaq. Na miti's teluisijig
olipiemnaqsi. Elg na nujo'tegejig na tapu'gl
wasoqonmaganatgul ta'n gagamigl gmetug ta'n
Gisiteget assutg ugs'tqamu. > Pa na nat wen
gtu' gisa'laj tapusiliji nujo'tegeliji ulmajenew,
na pugtew wet tuoqomig ugtunuaq ugjit
nu'gwa'lanew aq ne'po'gqsinew. Ta'n getu wen
gtu' matnaj na gtmetata. 6 Ignmujig ml'gigno'ti
ugjit gisa'tunew mo gigpesanug ge's telimaji

igtigi mimajuinu’ Gjinisgam agnutmagan.
Ignmujig ml'gigno'ti ugjit gisi mal'tewa'tun
samgwan. Ignmujig ml'gigno'ti ugjit Igitman tel
gaqaisg milamu'gl gsnugowaqann aq nat goqwe'l
ma'muniw mtue'tal ta'n telgi'g ugs'tgamug.

7Ta'n tujiw gaqgi usgutmi'tij Nisgamewei agnut-
magan, na mesgilg wi'sis tualga'sit mawi temig
elmalgei ta'n mo enganateg eigtnug aq matnaji
nujo'tegeliji. Na wissuignemuji aq ne'pa'lujig.
8 Na tapusijig npuinu'g elsma'lujig awtigtug. Ula
awti eteg na mesgi'g gjigan tan Wa'sogewei
Gjisagamaw etl gujjiewto't'p. Ta'sijig mimajuinu'g
telui'tmi'tij ula gjigan Satm aq alt telui'tmi'tij
[jipt. 9 Gaqaisg mimajuinu'g tleiawultijig ta'n
telgi'g ugs'tqamu peita'jig gjigan aq angama'tiji
na tapusliji npuinu'g ugjit nesuguna'q jel aqataig.
Ma' ignmua'tigwi nutqutalanew. 10 Mimajuinu'g
tleiawultijig ta'n telgig ugs 'tgamu wel'ta'sultijig
muta na tapusitgi'gne'po'tgi'g. Giso'qon wenaqlaq
aq 1gnmualtult1]1g ignmatimgewe'l muta nige'
ne'po'tgi'g tapusitgi'g ta'n welma]e wa'tipnn pug-
wenniji. 11 Ta'n tujiw gisi nsuguna'qeg jel aqataig,
Gjinisgam minua‘laji na tapusiliji. Gagama'sijig
aqms't wen ta'n nemiaji tetujijipaqita'’jig. 12Na ta-
pusijig nutua'titl nat wenn. Gelu'lgwi'titl wa'so'q
aq telimujig, “Sqowa'tigw.” Ge's ta'n masgel-
mugwi'tiji elapultiliji, wenaqa'lujig wa'so'q alug-
wigtug. 13 Ge's pem unaqa'ti'ti, maqamigew
ma'muniw maja's'g. Pugwelgl wen'ji'guoml seio-
gwiagl na gjigan. Lpa newte' wen’jiguom tan
eteg te's'gl newtisga'qal seioqwiag. Llu1gneg pitu-
1ptnnaqan te' 81sgeg31]1g mlma]umu g ne po tlpmg
Na esgwia'tijig mimajuinu'g mawi jipaqita'jig aq



Ugtejgewe'l 11:14 XXXIiV Ugtejgewe'l 11:19

emtoqwala'titl Gjinisgaml ta'n eimlitl wa'so'q.

14 Nige' ta'puewei ma'muniw mtue'geg gis
tliagap. Ango'tmug muta si'stewei iga'qt'tew
apugjig.

Na lluignegewei ansale'wit pipugwet

15 Na lluignegewei ansale'wit plpugwet aq
nutaqig mimajuinu'g gesigawwa'tijig wa'so q
Teluejig, “Gisiteget aq Nujiugs'tawi'wet me'
geggunmi'tij ml' glgno 'ti ugjit niganpugua'lanew
ms't mimajuinu’ ta'n telgi'g ugs'tgamu. Na
Gisiteget iapjiw assutg ugs'tgamu!” 16 Na
tapuisgegsijig je ne'w gisigu mawagnutmewinu'g
tan pemgopultijig nigantug Gjinisgaml el
nutgulpita'jig aq emtoqwala'titl. 17 Teluejig,

“Gisiteget, gi'l na Gjinisgam. Mestai assute-
gen. Iapjiw eimu't'p aq iapjiw i'ttes. Miwat-
muleg muta ms't ml'gigno'ti geggunmn aq teli
e'wmn niganpuguassutmn ta'n telgi'g ugs'tqamu.
18 Gaqaisg mimajuinu'g tleiawultijig ta'n telgi'g
ugs'tqamu mawi uggwaiugtasgig. Nige' gi'l elg
wegain agnana gwegl gisiga'qal tanilsumanms't
ta'n nepu'tipnig. Uli ignmuates gelu'lgl ignma-
timgewe'l na ms't tan elugowasgig. Negmow na
niganigjitegewinu'g aq ms't gmimajuinumg ta'n
gepmite'lm'sgig, je tlia etug milesultijig gisna etug
mo milesuli'gw. Nige' iga'q ta'n getmeta'tes ms't
mimajuinu'g tan getmete'tmi'tij ugs'tqamu.”

19 Na gagqan tan eteg Nisgamewei
gjla'sutuo'guom wa'so'q pana'tas'g. Nemitu
na wisaw sulieweiei lisqli'gn. Etegl na tapu'gl
sasgle'gl gun'tal ta'n ewi'gas'gl newtisga'qal
Nisgamewe'l ‘tplutaqann. Na tujiw poqji

wasoqotesg ugs'tqamug aq gaqtugwawig. Me'
gatu sespnaq ugs'tqamug. Na maqgamigew
maja's'g aq msi'gug nisita'jig ugs'tqamug.

12

Na e'pit ta'’n getu' un’janitew aq jipijgam

1 Na pajiji paqalaiwit muta nemi'g e'pit
musigisg'tug. A'suna'q na'gu'selitl aq gaqamit
tepgun'setigtug.  A'gusn nasg'g tan eimu'tijig
newtisgegsijig jel ta'pu gloqowejg. 2 Tele'g aq
apugjig un'janitew. Metuipnet aq atgitemit.

3 Na igtig tan sigti paqalaiwit nemi'g
musigisg'tug. Negm na mesgilg ]1p1]gam
Megwe'g aq lluigneg te'satpa't. Te's un’ji nasgg
elege'witewatp. Geggunaji newtisgegsilijiugsmu'.
4 Na ugsuguni e'w'g mawa'lan suel aqataig
glogowejg aq nitjio'laji ugs'tgamug. Na tujiw eliet
aq gagamit nigantug na e'pilitl ta'n gisgaje'litl
un’janilitl. Getu' malqomatl gopisunn ta'n teli
nqase'g ugs'tgamuilij. 5 Na e'pit ugs'tqamua'latl
Ipa'tujl. Ula lpa'tuj gaqigwetew, e'wtew
gasawo'gewei pugumagan aq assuttew ta'n telgi'g
ugs'tgamu. Na jipijgam mo gis malqomagul
na mijua’jijl muta smtug elalut Nisgameg
aq na elege'witewei mutputi tan pemgopilitl
Nisgaml. ¢ Na e'pit wesmugwat paqtaqamigtug
aq wesgowa'sit ta'n Gjinisgam gisgaja'toqop.
Na'te'l tli angweiwatal pituiptnnagan jel ta’pu
gasgiptnnaqgann jel asugom te'sisgegiguna’qal.

7 Na tujiw matntimg pogjiaq wa'so'q. Na
ansale'wit ta'n teluisit Mise'l aq unaqapemg
tan ansale'witewiliji matna'titl jipijgaml

aq unagapemg. 8 Jipijgaml aq unagapemg
wissuignema'titl. Jipijgaml aq unagapemg mo
nugu wesgowita'gwig wa'so'q. 9 Tewaqtetesgujig
wa'so'q. El nistesgujig ugs'tgamug. Ula mesgilg
jipijgam, lpa negm na mtesgm tan gi's sa'q
elue'wa'laji pugwenniji mimajuinu’ ugs'tqamug.
Teluisit Gjimn'tu gisna Nujilue'wa'teget.

10 Na tujiw nutaq nat wen gesigawwet
wa'so'q. Teluet, “Nige' Gjinisgam ugs'tawiata
ugmimajuinumg. Gaqli wissuigno'teget aq
iapjiw elege'witewitew. Nujiugs'tawi'wet
ne'gaw geggung ml'gigno'ti aq ne'gaw ilgwenaji
mimajuinu’ ms't tami ugs'tqgamug. Ms't ula teliaq
muta Gjimn'tu gis ejigltesgut wa'so'q. Te'sigisg'geg
eliepnn Nisgameg aq pisui ilsutmuapni nitapina
tan getlams'tua'titl Gjinisgaml st'ge’ ginu gatu
ma' nugu Gjimn'tu tla'tegegw. 11 Nitapinaq
wissuignema'titl Gjimn'tul muta na negm
tan teluisit Gjinisgam ugjijgluewjijml gis
wissuignemapnn tan tujiw etl gunieteg
gujjieweigtug. Nitapinaq elg wissuignema'titl
Gjimn'tu ta'n tujiw teluejig na gis tepiaq
tan Se'sus gis tela'tegep ugjit ugs'tawianew.
We'gaw wel'te'tmi'tij npu'tinew ugjit teliagewei.
12 UI'ta'sultigw ta'n te'sioq eimu'tioq wa'so'q. Me'
gatu mawi mtue'tew ugjit gilew tleiawultijig ta'n
telgi'g ugs'tgamu muta Gjimn'tu eig ta'n eimu'tioq.
Ma'muni uggwaig muta geitoq mo 'pgijenug
tla'tegen ta'n goqwei tel puatg.”

13 Tan tujiw jipijgam geitoq jigltesgut
ugs'tqamug, na poqt'tesguatl na e'pilitl tam
gisi gugunapnn lpa tujl. 14 Na e'pit ignmut
mesginniji unisqi'g st'ge’ mesgilg gitpu. Wet

jigl sumugwat ta'n jipijgam eig aq elaqgsing
tan usgowa'sitew paqtaqamigtug. Na'te'l tli
angweiwaten newtipungeg, jel tapuipungeg
jel agatipungeg. 15 Ge's na e'pit wesmugwat,
na jipijgam elusgatg samqwan pa wijei aq
sipu. Ula sipu pemitg ta'n e'pit pemiet. Na
jipijgam pewalatl tli npmin e'pilitl samgqwanigtug.
16 Na maqgamigew pans'g aq apogonmuatl na
e'pilitl.  Ms't samgqwan ta'n jipijgam elusgatg
pijijultg na elmalqgeigtug. 17 Lpa jipijgam
ma'muni uggwaiugtuatl na e'pilitl aq naji matnaji
e'pilitl un'jang. Jipijgam wegaiugtuaji ms't tan
majulgwatmi'titl Gjinisgam ugt'tplutaganml aq
ta'n getlams'tua'titl Se'susal. 18 Na jipijgam pe'l
naga'sit aq gagama'sit jajigtug samqwan.

13

Na wi'sis ta'n wet natqa'spega’sit apaqtug

1 Na nemi'g wi'sis wejgwi neia'sit apaqtug.
Geggunaji newtisgegsiliji ugsmu' aq geggungl
lluigneg te's'gl un'ji'l. Elege'witewatp nasg'g
te's ugsmu'l aq nat goqwei almimatl Gjinisgaml
ewi'gas'g te's un’jig. 2 Ula wi'sis teliangam-
gusit st'ge’ na nipugtugewei gajuewj gatu ugg-
watl teliggl st'ge’ muin aq ugtun teligg st'ge’ pit-
talu. Na jipijgam ignmuatl wi'sisl wijei telgi'g
ml'gigno'ti stige’ negmewei. Togpijig maw jipi-
jgaml na elege'witewei ugt pung. Na wi'sis wi-
jei tl mganpugultew st'ge' jipijgaml. 3 Newte'
na wi'sis un]1 tetuji jile'g, suel npuagan We]1aq,
gatu nige' gisi npisitaq. Pugwelgig mimajuinu'g

paqalaiultijig ta'n tujiw gis nemitu'tij ula aq ma-
julgwala'titl na wi'sisl. 4 Pugwelgig mimajuinu'g
emtoqwala'titl jipijgaml muta gisi ml'gigna'latl.
ula wi'sisl. Na ignmut ml'gigno'ti. Na mima-
juinu'g emtoqwala'titl wi'sisl aq teluejig, “Mo wen
telignagw st'ge' ula wi'sis. Mo wen eimug ta'n
wissuignemagul na wi'sisl.”

5 Na nipugtugewei wi'sis eliamut al ginuen ta'n
teli ntawe'g. Ta'n gogwei teluet amsaliman Gjin-
isgaml gatu Gjinisgam eliamatl assuman mima-
juinu ug]lt ne'wisgegsijig je ta'pu tepgun'sejig.
6 Na wi'sis siaw almimatl Gjinisgaml. Anmitg
Gjinisgaml ugwisunm aq ta'n Gjinisgaml wig-
ilij.  Anmimaji ms't wenn wigultiliji wa'so'q.
7 Na wi'sis eliamut matnanew Gjinisgam ugmi-
majuinumg aq wissuignemanew. Na eliamut as-
sumanew gaqaisg mimajuinu’ tleiawultiliji ta'n
telgi'g ugs'tgamu. & Na mimajuinu'g tleiawulti-
jig ta'n telgi'g ugs'tqamu emtoqwala'titl na wi'sisl
aq ugwisunmual mo ewi'gas'gtnugul na wi'gatign
ta'n Gjinisgam ugjijgluewji'jml geggunmilij. Na
jijgluewji'j ne'po’'gsip gatu gis minunsit. Na mima-
juinu'g ta'n emtoqwala'titl Gjinisgaml ugwisun-
mual gis wi'gas'gl na wi'gatignigtug aq mimajul-
tilita iapjiw. Ugwisunmual gis ewi'gas'g'pnn ula
wi'gatign ge's mu Gjinisgam gisitogop ugs'tqamu.

9 “Ango'tmug aq jigs'tmug ta'n goqwel telimu-
loq. 10 Ta'n wen Gjinisgam eliamatl ne'po'gsilin
espo'qwasitigtug na tel ne'pa'ten. Tan wen
Gjinisgam eliamatl pijalugsilin laplusang na tel
pijalaten. Gjinisgam ugtmimajuinumg amujpa
gisipugutmi'tij aq siaw gtlams'tmi'tij Gjinisgam

agnutmagqan jel tlia alt pijalujig laplusang gisna
altne'po't'pnig.”

Igtig wi'sis ta'n tel wi'tut
nujiegsugina'muet wet neia'sit maqamigeg

11 Na igtig wi'sis nemi'g. Wet neia'sit
maqamigeg. Ugsmuit st'ge’ jijgluewj gatu
telewistoq st'ge' jipijgam. 12 Ula wi'sis gisa'laji
mimajuinu’ tla'taqatinew tan goqwei na
amgwesewel wi'sis tel pualaj. Gisa'laji
mimajuinu’ emtoqwalanew na amgwesewe'l
wi'sis] tan tetuji ma'muni jile'lip gatu gisi
npisilitl. 13 Ula ta'puewei wi'sis gisa'toq pugwelgl
paqalaiwaqann. Gisa'toq sisuei ugji nisa's'gtn
musigisg'tug glaman ms't wen gis nmitutew.
14 E'w'gl paqalaiwaqann ugjit lue'wa'lanew
mimajuinu'. Ula tela'teget ge's na amgwesewe'l
wi'sisl] angamtl. Na ta'puewei wi'sis gisa'laji
mimajuinu’ lianew mnuoqta'wl teligilitl st'ge’
amgwesewe'l wi'sisl aq gisa'laji wijei mimajuinu’
gepmite'lmanew na wi'sisl ta'n jile'lipnn un'jigtug
gatu nige' me' mimajilitl. 15 Ta'puewe'l wi'sisl
eliamut mimajua'lugsilin na 'nnuoqta'wl. Na
ta'puewei wi'sis elg gisalatl na 'nnuoqta'wl
tlewistulin aq ne'pa'new mimajuinu'g tan mo
emtoqwalugugwi. 16 Ta' puewei wi'sis gisa'laji
pugwenniji mimajuinu’ gnugwa'tasultinew
mawgiljemgewei gnugwaqan inaqane'l ugpitnual
gisna ugtugwejanual. Ula tela'laji mimajuinu’
ta'n menaqana'tiliji, melgigna'tiliji, milesultiliji,
elue'ultiliji, assumsultiliji aq assumujig. 17 Ta'n
wen mu gegnugwasigw, mo goqwei gisi
pgwatelmug gisna mo goqweli gisi ntuisgetug. Na

gnugwagan tam mimajuinu g gegnugwatasultijig
na wijei aq amgwesewei wi'sis ugwisunm glsna
mawgiljemgewei gnugwatign ta'n wijei aq wi'sis
ugwisunm.

18 Amujpa natawo'ltioq ugjit ns'tmnew ula.
Tan wen geggung ns'tuo'qon na nest'g na
wi'sisuei gnugwatign telueg na amgwesewei
wi'sis ugwisunm. Na gisi gji'tutew mimajuinueiei
mawgiljemgewei gnugwatign na asugom
gasgiptnnaqgan jel asugom te'sisga'q jel asugom.

14

Gjinisgam ugjijgluewjijml aq ugmimajuinumg

1 Na elapa'si aq nemi'g Gjinisgam
ugjijgluewji'jml ge's gagamit g'p'taq na gm'tn
teluisit Saion. Wijitgweiwaji newt gasgiptnnagan
jel ne'wisga'q jel ne'w pituiptnnaqan te'sisgegsiliji
mimajuinu'g. Gitg Se'sus aq ujjl ugwisunmual
ewi'gas'gl wegla mimajuinu'g ugtugwejanuagq.
2 Nutaqig wegla mimajuinu'g etlewo'gwa'tijig
wa'so'q. Tel gisituna'tijig st'ge’ mesgi'g gapsgw
gisna gaqtugwaq. Tel'te'tmi'tij pugwelgl goqwe'l
ta'n tels'ta's'gl st'ge’ pugwelgl tapia’jijgl. 3 Na
gaqamultijig nigantug Gjinisgam elege'witewei
ugt'pun ag nane 'wijig ta'n tehangamgusultljlg pa
wijei aq wi'sisg aq na tapuisgegsijig jel ne'w gisigu
mawagnutmewinu'g. Westaw1apn1g tan tujiw
eimu'tipnig ugs'tgamug aq nige' etlintutmi'tij
pilei gtapegiaqan Mo wen gis gnu'tmasigw na
gtapeg1aqan pasg na newgt gasgiptnnagan jel
ne'wisga'q jel ne'w pituiptnnaqan te'sisgegsijig.
4 Na mnaq malie'ulti'gw aq mnaq sama'la'tigwi

e'piliji. Majulgwala'titl Gjinisgam ugjijgluewji'jml
tam getu tami elielij. Negmow na amgwesewe'g
mimajuinu’g tan Gjinisgam ugjijgluew;jijml
westawigwi'tipnn aq Se'sus elalaji ujjeg muta
getu' ignmuaji ujjl. > Mnaq egsua'ti'gw aq mnaq
goqwei pata'taqati'gw.

Nesisijig ansale'wijig ne'ita’jig

6 Na nemi'g ansale'wit elagsing gnegg
musigisg'tug. Geggung gelu lg agnutmagan
ta'n iapjiw w1]e 'tew aq ma' gisi piltue'nug.
Pegisitoq ugs'tqamug ugjit tlimanew gaqaisg
mimajuinu’ tleiawultiliji pilue'l umutgiwal tan
telgi'g ugs'tqgamug. 7 Gesigawwet, “Gepmite'lmug
Gjinisgam aq me'gite'lmug muta na na'gweg iga'q
ugjit ilsuman ms't mimajuinu'g. Emtoqwalug
muta gisitoqop wa'so'q, ugs'tgamu, gtan aq ms't
goqwei.”

8 Na igtig ansale'wit  majulgwalatl
amgwesewe'l ansale'wilitl aq teluet, “Na
mesgi'geg  gjiganeg  teluisig'pneg  Papilan
getmeta's'g'pneg. Papilanewa'jgi'g gisa'la'tipni
gaqaisg mimajuinu' tleiawultilij tan telgi'g
ugs'tqamug pata'tagatinew winsultinew. Ta'n
goqwei gis tla'taqatipnig pa na wijei ta'n goqwei
Mn'tu pewalaji mimajuinu' tla'tagatinew.”

9 Na si'stewei ansale'wit majulgwalaji tapusil-
iji ansale'wiliji aq gesigawwet, “Na amasgipn-
nutew ta'n getu wen emtoqwalatl na wi'sisl tan
wet neia'silipnn samqwanigtug. Na amasgipn-
nutew ta'n getu wen emtoqwalatl nnuoqta'wl
ta'n wijei teligilitl st'ge’ na wi'sis. Amasgipn-
nutew tan getu wen ugtugwejang aq ugpitng

gegnugwasit na wi'sisuei gnugwatign. 10 Na
mawi amasgipnnutaq muta Gjinisgam ma' nugu
ewlitelmagwi. Gi's sa'q Gjinisgam wegaiugtuaji
muta siaw pata'taqati'tij. Mawi amasgipnnutaq
muta ta'n goqwei Gjinisgam tla'lata pa na wijei
aq ta'n gogqwei Gjinisgam tla'latal Mn'tu'l. Amas-
gipnnataq muta pijo'lata ta'n pugtew ma' nugu
nga'suenug. Gjinisgam ugtansale'witemg aq Gjin-
isgam ugjijgluewjijml nmitu'tita ta'n tujiw ula tli-
atew. 11 Na mtlutew unaqgiatew ta'n mimajuinu'g
amasgipnnutaq pugtewigtug. 'Lpa ma' iapjiw
punianug. Te'sijig emtogqwala'titl na wi'sisl ta'n
wet neia'silipnn samqwanigtug aq na 'nnuoqta'wl
tan gis tligilitl st'ge’ na wi'sisl amasgipnnataq
iapjiw. Te'sijig gegnugwasultijig wi'sis ugwisunm
ma’' puni ulmaje'wam’gig.”

12 Gjinisgam ugmimajuinumg amuj weji
gisipugutmli'tij aq tla'taqatiliji ms't goqwei
ewi'gas'g Gjinisgam ugt'tplutaganml. Na amuj
siawi majulgwa'la'titl Se'susal.

13 Na nutaq nat wen etlewo'gwet wa'so'q.
Teluet, “Ula wi'ge'n, ‘Nige' weja'tegemg
ulgwijultitag mimajuinu'g ta'n tujiw nepu'titaq
ge's etl lugowa'tij Gisiteget ta'n eig wa'so'q.’ ”

Na tujiw Wejui Nisgam teluet, “E'e, atlasmulti-
taq aq ma' nugu gitnma'ti'ti'gw. Gjinisgam geitoq
tan goqwe'l gis tla'taqatilipni aq ignmuata ta'n
te's'g goqweli gelu'lg muta elugowgwi'tipnn.”

Ta'n tujiw ugtejgewe'l na'gwegliga'qal
na tujiw Gjinisgam tela'lata pata'tegewinu'’
st'ge'tela'tas'gl alogomann

14 Ge's alapi nemitu wape'g alug. Nat wen
teliangamgusit st;ge' Mimajuinualsip aq pemgopit
na alugwigtug. Nasg'g elege'witewatp tam we]l-
tas'g wisaw sulieweiei aq geggung psgweso'qon
tan welgi'g. 15 Na igtig ansale'wit wet tu'et
gjla'sutuo'guom wa'so'q aq gesigaw glulatl ta'n
wenn pemgopilitl alugwigtug. Telimatl, “E'we'n
na psgweso'qon aq tmsewa ta'n goqwe'l gis gaqig-
wegl muta ms't gogqwei gis lastegl ugs'tqamug. Na
tetaputesg iga'q ugjit mna'tagug.” 16 Na tujiw
na newte'jit ta'n pemgopit alugwigtug tms'gl ms't
goqwe'l gis lastegl ugs'tqamug glapis ta'n te's'g
goqwei gaqi psgwete'gl.

17 Igtig ansale'wit wet tu'et gjia'sutuo'guom
wa'so'q. Geggung psgweso'qon tan welgi'g.

18 Na ansale'wit ta'n nujo'tg pugtew wejiet
na patgulmesigagan wejitas'g wisaw suliewei
ta'n pugtew tepteg. Sesgwalatl na ansale'wilitl
tan geggunmilitl psgweso'qon aq telimatl,
“E'we'n na psgweso'qon aq tmse'n ta'n te's'gl
alogomann ugs'tgamug muta ms't wel nigwegl.”
19 Na ansale'wit tems'gl ms't alogomann
ugs'tqamug aq pijjio'toqol mesgilg malige'w ta'n
etl pepgije'tesgas'gl. Ta'n tela'tas'gl alogomann
na Gjinisgam tla'lata pata'tegewinu' muta
mawi uggwaiugtuaji. 20 Na mimajuinu'g
pepgije'tesgmi'titl alogomann. Ula wesgowa's'g
gujmug gjigang. Ge's ula wesgowa's'g, na
mal'tew wejitg na'te'l. Ula mal'tew elitg si'st
gasgiptnnaqgan te's'gl gilam'tl aq newgt mittl jel
aqataig tel tmig.

15

Lluigneg te'sijig ansale'wijig
ta'’n gegguna'tiji lluigneg te'siliji wowg

1 Na nemitu musigisg'tug nat goqwei gepme'g.
Ula na paqalaiwit. Nemi'gig lluigneg te'sijig
ansale'wijig ta'n geggunmi'tij lluigneg te's'gl mawi
mtue'gl tliatal ugs'tgamug. Wegla goqwe'l na ugte-
jgewe'l tan Gjinisgam e'w'gl ugjit ugtapulanew
mimajuinu'g ugs'tqamug muta wegaiugtuaji.

2Nemitu nat gogqwei teliangamgug st'ge' mesgi'g
gospem ta'n teli gsaseg pa wijel aq plu'jagamati.
Paqtateg st'ge’ pugtew. Jajigtug gagamultijig
na mimajuinu'g tan wissuignema'tipnn na
wi'sisl ta'n wet natgaspega'silipnn apaqtug aq
na 'nnuoqta'wl tan teligilitl st'ge’ na wi'sisl
Wegla mo emtoqwala'tigupnn na 'nnuoqta'wl
aq mo gegnugwasultigw na wi'sisuewei
mawgiljemgewel gnugwatign ugtugwejanuaq
gisna ugpitnuaq. Geggunmi'titl tapia‘ji'jgl ta'n
Gjinisgaml gisi ignmugwi'titl. 3 Etlintutmi'tij na
wijel 'gtapegiaqan ta'n Gjinisgam uglugowinuml,
Mowisal etli ntulipnn. Gjinisgam ugjijgluewji‘jml
etli ntoq na wijei 'gtapegiaqan. Ula 'gtapegiagan
telueg,

“Gisiteget gi'l na Gjinisgam ta'n mawignan. Ta'n
te's'g goqwei gis gisa'tun na mujgajewei aq mawi
glu'lg. Ms't gogwei tela'tegen na teliagewei aq
tetaputeg. Assumjig ms't mimajuinu'g iapjiw.
4 Gisiteget, ms't wen gepmite'lmultew aq emto-
qwalutew muta gi'l ngute' sape'win. Mimajuinu'g
tleiawultijig ta'n telgi'g ugs'tqamu peita'taq gi'leg

aq emtoqwalultaq muta gis nemitu'tij ta'n tel teta-
pua‘tun ms't gogwei.”

5 Na tujiw nemitu ga'gqan panteteg
gjia'sutuo'guom wa'so'q. Ula na Gjinisgam
sape'wig wi'g. 6 Na lluigneg te'sijig ansale'wijig
weji tuita’jig na gjia'sutuo’'guomg. Geggunmi'tij
lluigneg te's'gl tam mawi mtue'gl tliatal
ugs'tqamug. El nasgmi'titl gesi wape'gl
atla'wegnn aq ugpusgunuaq aq ugpagamuaq
gigtoqi nasgmi'titl nat goqwe'l wejitas'gl wisaw
suliewei. 7 Na newte'jit ta'n teliangamgusit st'ge’
wi'sis eliet ta'n 'lluigneg te'siliji ansale'wiliji
eimu'tiliji. Te's newte'jilitl ignmuatl wowal ta'n
wejitasilitl wisaw sulieweiei. Te's wow waju'pet
tan goqwel Gjinisgam e'wtew ugtapulanew
mimajuinu'g ugs'tgamug. Gjinisgam tan iapji
mimajit gisa'lata mimajuinu' ulmajo'ltinew muta
wegaiugtuaji. 8 Na gjia'sutuo'guom wa'so'q
waju'aq mtlutew muta Gjinisgam tan maw
gepmeg aq mawignat eig na'tel. Mo wen gis
pisgwa’gw na gjia'sutuo'guom glapis na llulgneg
te' 81]1g ansale'wijig gaqi ugtapula'tij mimajuinu'
ugs'tqamug.

16

Asugom te'sijig ansale'wijig el guta'tu'tij
tan goqwe'l etegl na asugom te'siliji wowg
INanutaq nat wen gesigawwet gjia'sutuo'guom
Wa'so'q. Telimaji ansale'wiliji, “Lta'gw
ugs'tjamug ag tuguto'tug tan goqwei eteg
na lluigneg te'sijig wowg. Tan goqwe'l etegl
na lluigneg te'sijig wowg na ulmajo'qon tan

apugjig iga'q ugs'tgamug muta Gjinisgam mawi
uggwaiugtuaji mlma]umu' ”

2 Na amgwesewei ansale'wit eliet ugs'tqamug
aq el guta'toq tan goqwei eteg na wowigtug.
Smtug mimajuinu'g ma'muni ulmajo'ltijig muta
mesnmi'titl ugjigi'l. Wegla mimajuinu'g gis emto-
gwala'titl 'nnuoqta'wl teligilitl st'ge' na wi'sisl aq
geggunmi'titl wi'sisuewel ugwisunm ugtugwejan-
uag.

3 Na ta'puewei ansale'wit el guta'latl ta'puewe'l
wowl apaqtug. Smtug na samgwan teliangamgug
st'ge’' mimajuinu umal'tem. Ms't ta'n eig apaqtug
nepg.

4 Na tujiw si'stewei ansale'wit el guta'latl
si'stewe'l wowl tan te's'gl sipu'l aq tg'poqol.
Smtug na samqwan mal'tewa'tig. > Na nutaq
ansale'wit ta'n ango'tg ms't samqwan ugs'tqamug
telimatl Gjinisgaml, “Ta'n goqwei gisita'sin
tla'tegen getlamien aq tetapu'en. Mawi sape'win.
Iapjiw eimu't'p aq iapjiw i'ttes. 6 Na ula tela'laji
mimajuinu'g muta ne'po't'pni gtmimajuinumg aq
niganigjitegewinugi'g. Na nige' ignmujig mal'tew
samuqgwo'ltinew. Ta'n goqwei pegwatu'tij na nige'
wijel mesnmi'tij.”

7 Na nutaq nat wen metewistoq patgulmesi-
gaqanigtug aq teluet, “Gisiteget, gi'l na Gjinisgam
ta'n mawignan. Ta'n goqweli gisita'sin tla'tegen na
getlamien aq tetapu'en.”

8 Na ne'wewei ansale'wit guta’latl ne'wewe'l
wowl nagu 'setigtug.  Smtug na'gu'set me' aji
mawi p'sit aq ula gisa'laji pugwenm]l mimajuinu’
gagsultiliji. ° Na mimajuinu'g ta'n gisi gaqsul-
tijig, na anmima'titl Gjinisgaml muta petgitgl

wegla ulmajo'qonn, gatu mu gawasgita'sulti'gw,
mu ejiglita'gw lue'utigtug aq mo gepmite'lma'tigul
Gjinisgaml.

10 Na na'newei ansale'wit el guta'latl na'newe'l
wowl tan amgwesewe’l wi'sisl pemgopilij.
Apugjig wi'sis umutg1 oqomtpaqa tas'g. Na
mimajuinu'g tamn eimu'tijig na'te’l lpa paqa'tu'titl
winnual muta mawi ulmajo'ltijig. 11 Anmima'titl
Gjinisgaml tan eimlitl wa'so'q ugjit tan tel
gitnma'ti'tij aq ugjit na mesgi'gl ugjigi'l gatu mo
gawasgita'sulti'gw aq ejiglita’gw lue'utigtug.

12 Na asugomewei ansale'wit el gutalatl
asugomewe'l wowl na mesgi'g sipug ta'n teluisig
Iwple'tis. Smtug sipu gaq niwas'g glaman nige'
na elege'wijig tle1awult1]1g ugjipenug nangami
asoqomlta jig. 13 Na nemi'g mawi mtuangamgusit
stge' mjijagamij wejgwi tualga'sit jipijgaml
ugtung Ap igtig w1]e1 we]gW1 tualqa'sit ugtung
na wi'sis tan weji neia'sip samgwanigtug aq
ap igtig wejgwi tualqa'sit ugtung na igtig wi'sis
tel wi'tut nujiegsuet niganigjitegewinu. Na
nesisijig mjijaqamijg teli angamgusultijig st'ge’
sqoljig. 14 Nesisijig mjijaqamijg na mn'tu'g.
Tela'taqatijig pugwelgl paqalaiwaqann. El'ta’jig
ms't tami ugs'tqamug aq mawa'la'tiji elege'wiliji
ag ugsma'gnismua ugjit matnan Gjinisgaml.
Ula tliatew ta'n tujiw na na'gwegl iga'qt'tal ta'n
Gjinisgam ilsumata aq ugtapulata pata'tegewinu'
ugs'tgamug. Ula tla'tegetew muta mawignat.

15 Se'sus teluet, “Jigs'tui. Pgisintes ta'n tujiw mo
etlite'lmiwoq st'ge’ gmutnes pgisintew giguaq tan
tujiw mo etlite'lmuoq. Ta'n getu wen etlite'lmatl

gmutnesl na ulgwijintew muta ta'n tujiw gmut-
nesl pegisinnitl na ma ntage'ug muta gegnesit
gmutnesl miawitpa'q.” 16 Na tujiw na nesisijig
mn'tu'g mawo'la'tiji elege'wiliji aq elege'witewe'g
sma'gnisg na Lesui'pe'gatig ta'n teluisig Almage-
ton.

17 Na lluignegewei ansale'wit el guta'latl

ugtejgewe’l wowl gju'snigtug. Na smtug nat
wen ge51gawew1stoq G]1nlsgam ugt')pung ta'n
eteg na gjia'sutuo'guom wa'so'q. Teluet, “Nige’
gespaqami'g.” 18 Na tujiw wasoqotesg aq
gaqtugwawig. Me' gatu sespena'q ugs'tqgamug.
Me' ma'muni maja's'g ugs'tqamu jel gesgmnaq
mimajuinu'g eimu'ti'tigweg ugs'tgamu. 19 Na
mesgi'g gjigan si'st nigtua's'g muta magamigew
pana's'g. Tan te's'gl gjigann ugs'tqamug
getmeta's'gl. Gjinisgam ma'muni uggwaig tam
tujiw migwite'tg na ula gjigan tan telulslg Papllan
aq wetapulaji ms't mimajuinu’ na'te'l st'ge’
ugtapulatal Mn'tu'l. 20 Ms't mnigu'l getapa'qal
lampo'q aq tan te'sijig gmtng nisa’lugwia'tijig
maqamlgeg 21 Gesgulgig msi'gug wet nisia'tijig
mu51glsg 'tug aq mlma]umug pasto'gutijig. Alt
msi'gug gesgulultijig ne'wisga'qal gilogaml.
Mlma]umug anmima'titl Gjinisgaml muta
gitnme'gwi'tiji na msi'gug.

17

Na netuisgalsit e'pit
ta'n ali'pulualitl megwe'litl wi'sisl
1 Newte'jit na lluigneg te'sijig ansale'wijig ta'n
guta'la'tipnn wowa, pegising nineg aq telimit,

“Wije'wi aq neia'tultes tan Gjinisgam tli ugta-
pulatal na wel nenasilitl e'pilitl ta'n netuisgalsil-
itl. Negm na mesgi'g gjigan ta'n eig gigjiw pug-
welgl sipu'l. 2 Pugwelgig elege'wijig ugs'tqamug
wipema'tipna ula e'pilitl aq pugwelg'pnig jinmug
ta'n wipema'tipnn telita'jig st'ge’ gtigiewinu'g.”

3 Na ansale'wit ela'lit paqtagamigtug. Na'te'l na
Wejuli Nisgam gisa'lit nmian e'pit teppitl wi'sisl
ta'n gesi mgwe'litl. Ula wi'sis ugtinneg ewi'gas'gl
tan gogwei emegwi anmimatl Gjinisgaml aq
pisuimatl. Na wi'sis geggungl lluigneg te's'gl
un’ji'l aq geggunaji newtisgegsiliji ugsmu'.
4 Na e'pit nasg'g aligew ta'n gesi mgwe'g aq
gesi nisqananamu'g. Nasg'gl wisaw suliewei,
mego'tigl gun'tal aq tm'tmue'l waiopsgul.
Geggunatl ugpitng wisaw sulieweie'l wowl.
Ula waju'pet na ta'n te's'gl winsuaqann gis
tla'tegepnn. 5 Ewi'gas'g ugtugwejang tan goqwei
mo wen gisi ns'tmug. Ewi'gas'g ula, “’'Ntwisunm
na Papilan. Ni'n na mesgi'g gjigan. Nin na
nujigina'muet tan gegina'muapni pugwenniji
e'piliji ntuisgalsultinew. Ni'n na gji winsmuit
aq gisa'lgig pugwelgig winsultijig.” 6 Na
e'pit esamgwap Gjinisgam ugmimajuinumg
umal'temuowal aq na mimajuinu'g tan
ne'po'tpnig muta majulgwala'tipnn Se'susal.
Weji pogiet. Mawi paqalai’ tan tujiw nemi'g ula
e'pit.

7 Ansale'wit pipanimit, “Tal gi's tel paqalain?
Usgumates na e'pit ta'n ali'pulualatl wi'sisl aq
ula wi'sis ta'n geggungl lluigneg te'satpa'litl aq
geggunaji newtisgegsiliji ugsmu'. Tlimultes
tan gogqwei mo wen nestasulti'gw. 8 Ula

wi'sis mimajip gatu nige' nepgaq. Me' enmiaq
ugji neia'sitew na mawi temig elmalqe'g
aq smtug la'laten ta'n gtmetaten Ge's mu
Gjinisgam gisitoqop ugs'tqamu, ewi'g'g’pnn
mimajuinu'g ugw1sunmual na wigatignigtug
aq wegla mimajuinu'g geggunml 'tij iapjiwewel
mlma]uaqan Na mimajuinu’g tan ugwisunmual
mo ewi'gas'gtnugul ula wi'gatignigtug
paqalaiultitag ta'n tujiw nmia'tijj na wi'sisl,
muta gis nepg'pnaq gatu apaji mimajitew aq
ap neia'sitew ugs'tqgamug.

9 “Na ta'n wen gtu' ns'tasitew ula, amujpa
ns'tue'tew aq uli gji'tegetew. Lluigneg te's'gl
un’ji'l tan wi'sis geggungl na lluigneg te's'gl we-
naqgamigegl ta'n e'pit pemgopit. Na elg lluigneg
te' sijig elege'wijig. 10 Na' nipnig elege'witgi'g gis
nepu t1pn1g Newte]1t nige' elege'witewit gatu
ugte] gewa’j mnaq neia'sigw. Tan tujiw neia'sitew,
pas'g elege'witewitew gijga. 11 Na wi'sis ta'n
mimajip gatu nige' nepg'pnaq negm na ugu-
muljinewei elege'wit. Ula elege'wit wijei tleiawit
st'ge’ na lluigneg te'sisgegsiliji elege'wiliji. Na
apajl mimajitew aq niganpugutuata mimajuinu’
gatu na na'gweg iga'qt'tew ta'n tujiw ugsua'laten
ta'n gtmeta'ten.

12 “Na newtisgegsijig ugsmu' nemi'g'pnig lpa na
newtisgegsijig jinmug tan elege'witewultitaq.
Nat wen ignmuaten  ml'gigno'ti ug]lt
elege'witewultinew newt ajiej ge's na wi'sis
elege'witewij. 13 Wel'te'tmi'tij wijei tla'taqatinew
aq ignmua'tital wi'sisl assumgunew. 14 Na
newtisgegsijig elege'wijig aq wi'sis matna'tital
Gjinisgam ugjijgluewji'jml gatu jijgluewji'j na

wissuignemata muta negm na nigani elege'wit
ms't elege'wiliji aq nigani assusit ms't assusiliji.
Unagapemg megnapni, wigumapni aq apjiw
tla'taqatilita tan goqwei tel puatg.”

15 Na wijei ansale'wit telimit, “Gis nemitu't'pnn
na pugwelgl sipu’l tan na e'pit pemg0p1] Lpa
negmow na gaqaisg mimajuinu'g tleiawultijig
ta'n telgi'g ugs'tqgamu. 16 Me' enmiaqgal na'gwegl
tan tujiw na wi'sis tan gesi mgwe'g aq na
newtisgegsijig ugsmu' masgelma'tita na e'pilitl.
Ugsua'tua'titaq ms't goqwei geggunmilij aq
enmisgo'tla'tital. Na tujiw malqotmua'tital wa'qi
aq nu'gwa'lla'tital pugtewigtug. 17 Gjinisgam
gisa'lata tla'taqatinew ta'n goqwei tel puatg. Na
ul'te'tmi'titaq aq ignmua'tital wi'sisl assumanew
glapis ta'n goqwei Gjinisgam teluep gis tliatew aq
gis tliaq.

18 “Na e'pit ta'n gis nemi't negm na mesgi'g gji-
gan. Na niganpugutuaji tleilawultijig na gjigan na
assumaji ms't elege'wiliji ugs'tqamug.”

18

Na mesgi'g gjigan ta'n teluisig Papilan get-
meta's'g

INa tujiw nemi'g igtig ansale'wit wejgwi nisa'sit
wa'so'q. Gisi ignmut'p mesgi'g ml'gigno'ti. Na
teli gsasit aq lpa pitiata'toq ta'n telgi'g ugs'tqamu.
2 Gesigawwet,

“Papilan gaqiaq. Mesgi'g gjigan getmeta's'g.
Nige' pugwelgig mn'tu'g aq winji'jig mjijaqamijg
eimu'tijig na'te'l. Tel gaqaisg winsultijig
aq elue'ultijig sisipg wigultijig na'tel. 3 Na

Papilanewa'jg gisa'la'tiji gaqaisg mimajuinu’
tleiawultilij tan telgi'g ugs'tqamu winsultinew.
Tan goqwei gis tla'taqatipnig pa na wijei
tan gogwel Gjimn'tu tel pualaji. Elege'wijig
tleiawultijig ta'n telgi'g ugs'tqamu el'ta’jig
na'te'l aq wipema'tipni igtigi. Ntuisgewinu'g
tleiawultijig ta'n telgi'g ugs'tqamug weji
milesultijig ta'n tujiw tela'taqatipnig winsuagan
elege'wi'sgw tel puatg.”

4Na nutaq igtig wen wa'so'q. Teluet,

“Ntmimajuinumg pewalgig tuaqqgitanew
na gjigan glaman ma' tl pata'tagatiwoq st'ge’
na pata'tegewinu'g na'te'l.  Amuj ejiglitaioq
na gjigan glaman ma' tli ugtap'tiwoq st'ge’
tan ugtapulaten na pata'tegewinu'g na'te'l
5 Negla mimajuinu'g ugtlue'utiwal na mawi
ms'gi'gl. Mawjio'tas'g'snn lpa elamgo'tas'gl gnegg
musigisg'tug. Gjinisgam mo awan'ta'sigul negla
mimajuinu'g ugpata'taganmual. 6 Tleiug wegla
mimajuinu'g giasgiw wijei ta'n tele'wa'tipni
igtigi.  St'ge’ wegla mimajuinu'g tele'wa'tipni
igtigi na tgwangatew ta'n teli ugtapuluj aq
je me'. 7 Ma'muni ginite'lsultipnig aq ta'n tel
mimajultipnig st'ge’ elege'wilitl. Na wijei telgi'g
gisalug mamuni ulmajo'tinew aq mamuni
ugtapulanew muta telimsultijig, ‘Ninen na
elege'wi'sgwaq. Ninen mo na sigu'sgwaq aq mo
eigtnug gisi ulmajo'ltieg’. 8 Negla mimajuinu'g na
msnmi'titaq pugwelgl mawi mtue'gl newtsiniw
na'gweg. Msnmi'titaq milamu'gl gsnugowagann,
pugwelgl ulmajo’'qon aq ma'muni pestma'titag.
Na gjigan nu'gwa'tas'gt'tew muta Gisiteget

na Gjinisgam tan mawignat ilsumaji negla
mimajuinu'.”

9Elege'wijig tleiawultijig ta'n telgi'g ugs'tqgamug
el'ta'pnig na gjigan. Na winsultipnig aq
pisoqgewiegsultipnig st'ge’ na mimajuinu'g ta'n
tleiawultiliji na gjigan. Na ewlita'sultitaq aq
gaqiemtmu'titaq ta'n tujiw na gjigan gaqamgleg.
10 Wel gnegge'l na gjigang ugsmugwa'titaq aq
gamultitaq muta jipasultitaq na wijei tlalugsinew
st'ge’ na mimajuinu'g gjigang. Tluetaq, “Me' gatu
ansue'gs na mimajuinugi'g tan tleiawultipnig
Papilang. Getmenetgig pas'g newte' ajiej.”

11 Na ntuisgewinu'g ulmajita'sultitaq aq
gaqiemtmu'titaq ugjit na ta'n tela'tas'g na gjigan.
Mo wen nugu pgwatelmuagw tan goqwei
netuisgetu'tij. 12 Mo nugu wen pegwatelmug
na suliewei, wisaw suliewei, mego'tigl gun'tal aq
tm'tmue'l waiopsgul. Mo nugu wen pegwatelmug
na mego'tigl aligal, mego'tigl lapli'sign ta'n gesi
nisqananamu'g gisna tan gesi mgwe'g, gmu'jl
tan welima'qal, gmu'jl tan mego'tigl, mego'tigl
gun'tal ta'n teluisig malpl gisna nat goqwe'l
wejitas'gl wisawo'q gisna gasawo'q. 13 Mo wen
nugu pgwatelmugl sinamin, weljema'gewe'l
aq amjaqto sutil. Ma' nugu wen pgwatelmug
na mogopa'q, mimei gisna glumgl aq wapejgl.
Mo nugu wen pgwateluagwi na wen'jitiamu,
jijgluewji, te'sipowg aq tepaqann. Mo wen
nugu pgwateluagwi glste]u 14 Nat wen
telimaji negla mimajuinu’ tleiawultijig gjigang,
“Tam te's'geg goqweieg me'gite'tmoqopneg na
wesua'tugsioqop. Gmilesuaganmuoweg gisi
ntuoqopneg aq maw tan te's'geg goqweieg

ginite'tmoqopneg getmeta's'gpnn. Ma' nugu
ap nemituoqol.” 15 Na ntuisgewinu'g tan weji
milesultipnig na gjiganeg, ugsmugwa'titaq
muta wesam jipasultitaq. Ulmajita'sultitaq aq
gagiemtmu'titaq. 16 Tluetaq, “Me' gatu ansue'g
ta'n gis tliaq na gjigang. Mimajuinugi'g na'te'l teli
ulpisultipnig aq teli milesultipnig. Nasgmi'tipnn
mego'tigl gun'tal aq tm'tmue'l waiopsgul aq
lapli'signe’l aligal tan gesi mgwe'gl aq gesi
nisqananamu'gl. 17 Newtsiniw ta'n te's'geg
ugmilesuaganmuoweg getmenetgig.”

Ta'n te'sijig alaqtaqatijig apaqtug ugjit eli ntu-
isga'tipnig wesmugtmi'tij gjigan. Wel gnegge'l
alpugultijig. 18 Sesgu'tijig ta'n tujiw nmitu’ t1] mt-
lutew wejiaq na gjigan aq tluejig, “Mnaq ne'gaw
etenug igtig gjigan st'ge' ula.” 19 Mjegei iga'tu'tij
un'jiwaq muta me' ulmajita'sultijig aq atgitemul-
tijig.  Teluejig, “Ansue'g ugjit na mesgi'g gji-
gan. Mawi mtue'g ugjit na gjigan. Ta'n getu
wen assutg'pnn lapuguann weji milesip na gjigan.
Newtsiniw ms't goqweieg getmeta's'geg gjigang.”

20 Nat wen teluet, “Ulgwijultigw ta'n te'sioq
eimu'tioq wa'so'q muta na gjiganeg getmeta's'geg.
Ulgwijultigw Gjinisgam ugmimajuinumg, te'sioq
apostale'wultioq aq te'sioq niganigjitegewinul-
tiog muta Gjinisgam gisi ilsumaji na mimajuinu’
tleiawultilipni gjigang ugjit ta'n teli emegweiug-
sioqopnig.”

21 Na tujiw melgignat ansale'wit wenaqa'toq
mesgi'g gun'tew tan e'wa's's mulinigtug aq
elapega'toq apaqtug. Teluet, “St'ge’ elapega'tuap
na mesgi'g gun'tew tan ma' wen ap nmitutew, na
wijel gjigan ta'n teluisig Papilan getmeta's'geg aq

ma' nugu nmitas'gtnug. 22 Ma' nugu nutuam'gig
mimajuinu'g etl'te'mi'titl  tapia’ji'jg  gisna
putuatmi'tigul pipugwaqgann gjigang. Ma' wen
nugu tli amal lugwegw na'te'l ag ma' wen nugu
tl nugjaqatugl glumgl na'te'l. 23 Ma' wen nugu
nmitug wasoqwegl na gjigang. Ma' wen nugu
tl malie'wigw na'te’l. Na'te'l na ntuisgewinu'gi'g
me' melgigna'tipnig je mu igtigi mimajuinu'g
tleiawultijig ta'n telgi'g ugs'tqamug. Na ne'gaw
elue'wa'la'tipnig pugwenniji  milapegsultiliji
mimajuinu’ ugs'tqamug.”

24 Mimajuinugi'g tleiawultipnig na gjigan
gisa'lapni niganigj 1tegew1nu Gjinisgam
ugmimajuinumg aq igtigi ne'po'tuipnig ta'n telgi'g
ugs'tqamu.

19

Gjinisgam emtoqwalut wa'so'q

1 Ta'n tujiw ula gis pmiaq'p, na tujiw nutaqig
pugwelgig mimajuinu'g gesigawwa'tijig wa'so'q.
Teluejig, “Me'gite'lmanej Gisiteget muta negm na
westawugsi'gup. Emtoqwalane] aq ignmuanej
assumugsinenu. Mawi gepme'g aq maw1gnat
2]apjitetapua'teget aq tetapu ilsumaj mimajuinu'.
Na ilsumatl na netuisgalsilitl ta'n teluisilitl
Papilan. Na mimajuinugi'g tleiawultipnig
na gjigan winsultipnig aq winsua'la'tipni
mimajuinu’ ta'n telgi'g ugs'tqamu. Gjinisgam
wetapulaji muta ne'pa'tipni uglugowinumg.”
3 Gesigawwa'tijig, “Me'gite'lmanej Gjinisgam. Na
mtlutew ta'n wejiaq na gjigan ge's etl nu'gwa'tas'g
unagipeta'tew iapjiw.” 4 Na tapuisgegsijig je

ne'w gisigu mawagnutmewinu'g aq ne'wijig
mimajultijig ta'n teliangamgusultijig st'ge’ wi'sisg
nutgul'pa’sultijig aq emtoqwala'titl Gjinisgaml
ta'n pemgopilitl elege'witewei ugt'pun. Teluejig,
“Me'gite'lmanej Gjinisgam. Na tliaj.”

Gjinisgam ugjijgluewjijml malie'wilitl

5 Na nat wen pemgopij elege'witewei
ugt'pun teluet, “Ms't te'sioq tan elugowoq
Gjinisgam amujpa me'gite'lmug nige'. Ms't
te'sioq tan gepmite'lmugsioq gisna te'sioq ta'n
mo gepmite'lmugsiwoq amujpa emtoqwalug
nige'” 6 Na nutaqig pugwelgig mimajuinu'g
etlewistu'tijig. Teltogsultijig st'ge’ mesgi'g gapsgw
gisna gaqtugwag. Teluejig, “Emtoqwalanej
Gisiteget muta negm na Gjinisgam. Mawignat
aq nige' elege'witewit. 7 Ge' ulgwija'sultinej aq
ul'ta'sultinej. Emtoqwalanej Gjinisgam muta
no'q mawi gepme'g. Nige' iga'q tetaputeg ugjit
Gjinisgam ugjijgluewji'jml malie'wilin. Na
e'pite's tan malie'witew na gisgaje'g. 8 E'pite's
ignmut pilei ugtoqon ta'n gesi wape'g.” (Ula gesi
wape'g lapli'signei na ta'n te's'g gelu'lg Gjinisgam
ugmimajuinumg gis tela'taqatilipni.)

9 Ansale'wit telimit, “Ula wi'ge'n, wel'ta'sultijig
na mimajuinu'g ta'n wigumujig tamn tami Gjin-
isgam ugjijgluewji'jml malie'wilin.” Elg telimit,
“Ula teliagewei agnutmaqan tan wejiaq Nis-
gameg.”

10 Nutgul'pa'si nigantug ansale'wit ugjit emto-
gwalan gatu telimit, “Mut tla'tegew. Ni'n na pas'g

lugowinu st'ge’ gi'l maw gitapaq ta'n majulgwat-
moq tan Se'sus tel gina'muep. Pas'g Gjinisgam
emtoqwal.”

Ta'n Se'sus teluep aq tla'tegep na wijei aq ni-
ganigjitegewinu'g wesgutmi'tip aq ewi'gmi'tip.

Nat wen ali'pulualatl wape'litl te'sipowl

11 Nemitu na ga'qan ta'n gis panta's'g wa'so'q
aq na'te'l wet neia'sit wape'g te'sipow. Negm ta'n
teluisit, “Getlamiet” ali'pulualatl te'sipowl. Elg
teluisit, “Gi'gwajiet.” Na tetapu ilsumaji mima-
juinu' aq gespu't'gl ta'n gogqwe'l mo telianugl aq
gelu'lgtnugl. 12 Ugpugugul telategl st'ge’ sisuei aq
nasg 'gl pugwelgl elege'witewatpl. Na ugwisunm
ewi'gas'g negmeg gatu mo wen geitug ta'n telueg,
pas'g negm. 13 Nasguatl mal'tewilitl pitu'gunn.
Tel wi'tut, “Gjinisgam ugtwi'gatign.” 14 Ta'n
te' 51]1g sma'gnisg wa'so'q majulgwala'titl. Nas-
gmi'tij pile'l gesi wape'gl aligal. Na ali'puluala'tiji
te'sipowg ta'n wapo'ltiliji. 15 Negm ta'n teluisit,
“Getlamiet” geggunatl gi'gl espo'qwasilitl ta'n
tewasgmi'litl ugtung. Na e'watal wissuigne-
manew gaqaisg mimajuinu’ tleiawultiliji pilue'l
umutgiwal ta'n getangwi'titl ag assumata. E'wtew
gasawo'qgewel pugumagan aq tla'lata wegla mi-
majuinu’ st'ge’ tla'latal Gjimn'tu muta Gjinis-
gam ta'n mawignat wegaiugtuaji wegla mima-
juinu’. 16 Wisunn ewi'gas'gl ugpitu'gunmg aq
ugpita'gqawe'mg. Wegla wisunn teluegl, “Nigani
elege'wit ugjit ms't elege'wiliji aq Nigani assusit
ugjit ms't niganpugultiliji.”

17 Nemi'g igtig ansale'wit wesgitpuguit
na'gu'selitl. Sesgwalaji ms't sisipa tan

alagsultiliji. Telimaji, “Jugwita’gw aq mawita'gw
tan Nisgamewei pestieumg etl gisgaja'tas'g.
18 Gjinisgam gis wissuignemata elege'wiliji,
ugsma'gnismg niganpugultilij, maw ugtue'mua.
Malqomatoqgs'p assusultijig aq assumujig,
mimajuinu'g ta'n espo'ltijig ag mimajuinu'g ta'n
mu espo'lti'gw muta ms't npu'tita.”

19 Na nemi'gig na wi'sis ta'n wet neia'sip
samgwanigtug, elege'wijig tleiawultijig ta'n telgi'g
ugs'tqamug aq ugsma'gnismua etl mawita'jig. Na
etl gisgajo'ltijig ugjit matnanew na newte'jilitl tamn
ali'puluetl wape'litl te'sipowl aq ugsma'gnismg.
20 Na ula wi'sis goggqwa'lut aq maw nujiegsuet
niganigjitegewinu tan 1i' tla'tegepnn mesgi'gl
paqalaiwagann ge's na wi'sisl angampnn. Geitu
mgite'tmnew  nujiegsuet niganigjitegewinu.
Negm na ta'puewei wi'sis aq elue'wa'lapni
mimajuinu’ tan gegnugwasultiliji wi'sisuewei
gnugwagan ugtugwejanuaq. Wegla mimajuinu'g
emtoqwala'titt na 'nnuoqta'wl ta'n teligilatl
st'ge’ na wi'sisl. Gitg na wi'sisg goqqwa'lujig
aq egwijegemgig na pugtew ta'n etlamgleg iapjiw.
Ula pugtew telgi'g st'ge’ gta'n tan etlamgleg
supliewei. 21 Na newte'jit ta'n ali'puluetl wape'litl
te'sipowl e'watl gi'gl espo'qwasilitl tan ugtung
tewasgmi'litl ugjit ne'po't'pnig ms't sma'gnisg aq
ms't ta'n wije'waqqwi'tiji na tapusijig wi'sisg. Na
sisipg ta'n wigumujig na'te'l malqgoma'tiji ms't
wen ta'n ne'po'tipnig glapis g'satalultijig.

20

Gjimn'tu apt'pilut aq pija'lut mawi tmig el-

malge'g
ta'n mo eigtnug enganateg

1 Na nemi'g ansale'wit wejgwi nisa'sit wa'so'q.
Geggung apt'sqi'gn ugjit na mawi tmig elmalqge'g
aq geggunatl melgignaqal pisqa'taqanapi'l. 2 Na
goqgqgwa'latl jipijgaml ta'n tel wi'tut Gjimn'tu aq
tel wi'tut Nujilue'wa'teget. Negm na mtesgm ta'n
teli pgij mimajit. Ansale'wit apt'pilatl na jipijgaml
pisqa'taganapigtug. Jipijgam siaw apt'pilasitew
glapis pituiptnnaqanipungeg. 3 Na ansale'wit
pija'latl na ma'muni tmig elmalqe'g aq apt'sgaq
na ga'qan. Ga'ganigtug gaqapija'toq nat go-
qgwel ta'n ewi'gas'g ma' wen pana'tu na ga'qan
glapis na tujiw pituiptnnaqanipungeg gis pmiag.
Gjimn'tu ma' gis lue'wa'lagwi gaqaisg mimajuinu’
tleiawultiliji ta'n telgi'g ugs'tgamu glapis na tu-
jiw pituiptnnaqanipungeg gis pmiatew. Na tujiw
apgwa'laten pe'l gijga.

4 Na nemi'gig pugwelgig mimajuinu'g
pemgopultijig elege'witewe'l ugt'punual.
Gjinisgam ignmuaji ml'gigno'ti ugjit ilsumanew
igtigi. Na elg nemi'gig pugwelgig mlma]umug
tan ne potpmg muta 1gt1g1 mlma]umu
agnutmua'tipni tan  goqwei Se'sus  gis
tel ginamuep aq Gjinisgam ugtwi'gatign.
Na mo emtogwala'tigul na wi'sisl gisna
nnuoqta'wl ta'n teligilitl st'ge’ na wi'sisl. Mo
gegnugwasultigupnig na wi'sisuei gnugwagan
ugtugwe]anuaq glsna ugpitnuag. Wegla
mimajuinu'g apajipa‘tijig. Niganpugultijig
maw Se'susal ugjit pituiptnnaganipungeg gis
pmiaqg. °Ula na amgwesewel minualtimg. Na
esgwia'tijig mimajuinu'g ta'n nepu'tipnig ma'

minua'lam'gig glapis na pituiptnnaqanipungeg
gis pmiaq. % Wegla mimajuinu'g ta'n minua'lujig
amgwesewel minua'ltimg welgwijultijig aq
sape'ultijig. Ma' nugu ap npu'ti'gw. Na
patlia'su'ltitaq ugjit apogonmuanew Gjinisgaml
aq Nujiugs'tawi'welitl.  Niganpugultitaq maw
Nujiugs'tawi'welitl glapis pituiptnnaqanipungeg
gis pmiaq.

Gjimn'tu wissuignemut aq pija’'lut pugtewigtug

7 Ta'n tujiw ula pituiptnnaqanipungeg gis
pmiaq, Gjimn'tu apgwa'laten aq tu'etew na
ma'muni temig elmalqe'g. & Na ala'sitew ta'n
telgi'g ugs'tgamu aq lue'wa'lata pugwenniji
mimajuinu’. Mawa'lata pugwenniji mimajuinu'
tleiawultiliji Ga'ge'gati aq Me'ga'ge'gati
aq lue'wa'lata. Gisa'lata mawitanew aq
matnanew Gjinisgaml. Wegla mimajuinu'g
tan mawo'ltitaq ma'muni pugwelgig. Negmow
na pa na wijei aq te's'gl atuomgl ta'n etegl
apaqtugewei sitm. 9 Wegla sma gnisg ugjita'taq
tan telgi'g ugs'tqamug glapis i'mu'titag tam
Gjinisgam ugmlma]umumg gis mawita'tiliji. Na
gigto'qopugua'tita Gjinisgam ugmimajuinumg
aq na gjigan ta'n Gjinisgam gesite'tg. Na
pugtew ugjiatew musigisg'tug aq ms't sma'gnisg
gaqamglateq pugtewigtug. 10 Na Gjimn'tu ta'n
gis lue'wa'lapni mimajuinu’ ugsua'laten aq
egwijegeten ta'n pugtew iapjiw etlamgleg. Ula
pugtew telgi'g st'ge' gta'n ta'n etlamgleg. Na wi'sis
tan wet neia'sip samgwanigtug aq na nujiegsuet
niganigjitegewinu gis e1]1aqalupn1g na'tel. Na
nesisijig iapjiw tli ulmaje'waten na'te'l.

Ugtejgewel ilsutaqan
11 Na nemitu mesgi's wape'g elege'witewei
ugt'pun. Gjinisgam pemgopit na'te'l Na

ugs'tqamu aq ms't gogqwei musigisg'tug gesga'tigl
aq mo nugu nemituaneg. 12 Na nemi'gig ms't ta'n
nepu'tipnig minua'lujig aq gagamultijig nigantug
tan Gjinisgam pemgopij. Ms't mimajuinu'g
weja'tegemg tan mawi espo'ltijig glapis wegla
tan mu espo'ltigw eimu'tijig na'te'l. Toqo
wi'gatignn pana'tas'gl aq pana'tas'g igtig wi'gatign
tan ewi'gas'gl ms't mimajuinu'g ugwisunmual
tan msnmi'titaq iapjiwewei mimajuaqan.
Gjinisgam ilsumaji ms't tan eimu'tiliji na'te'l.
[Isumujig st'ge’ ta'n telo'ltipnig aq tan goqwe'l
tela'taqatipnig ugs'tgamug muta ms't wegla gis
ewi'gas'gl wegla wi'gatignigtug. 13 Ms't wen ta'n
etli npu'tipnig apaqtug, ms't tan gis etlisultipnig
utqutaqgane'gatil aq ms't ta'n eimu'tipnig
npuinue'gati gis minua'lujig aq Gjinisgam
ilsumaji. Ms't wen tli ilsumaten giasgiw st'ge’
ta'n telo'ltipnig aq tan goqwe'l tela'taqatipnig
ugs'tqamug. 14 Na npuagan aq 'mpuinue'gati
eljiegeten ta'n pugtew iapjiw etlamgleg. Na
pugtew telgi'g st'ge’ gta'n ta'n etlamgleg. (Ala tet
mimajuinu'g iapjiw minui npu'titaq.) 15 Ta'n getu
wen ugwisunm mo ewi'gas'gtnug na wi'gatign
tan Gjinisgam gis ewi'g'g'pnn ugmimajuinumg
ugwisunmual na elg gwijegeten na pugtew ta'n
iapjiw etlamgleg.

21
Ms't goqwei pile'g

1 Na nemitu pilei ugs'tgamu aq ms't goqwe'l
ta'n etegl musigisg'tug pile'gl muta sa'qawe'gi'gl
musigisg'tug aq sa'qawe'gi'g ugs'tqamug
gesga's'g’pnn. Gta'n gesga's'g’p. 2 Na nemitu
sape'wig gjigan ta'n teluisig Pilei Selusalem. Na
wet neia's'g wa'so'q muta Gjinisgam petgimg.
Tel'gna'tas'g aq gisgaje's st'ge’ na e'pite's
wel'gnesij aq tel'gna'sij ge's esgmalaj ugjit
malie'winew ugji'nmuml. 3 Nat wen gesigawwet
Gjinisgam ugt'pung. Teluet, “Nige' weja'tegemg
Gjinisgam wijitgweiwata ugmimajuinumg. Nige'
weja'tegemg wigitew ta'n mimajuinu'g wigultijig.
Nige' mimajuinu'g na ugmimajuinumg. E'e, nige'
Gjinisgam eig na'tel. 4 Gjinisgam gasa'tuatal
ugsagpigunual aq ma' nugu atgitemulti'gw
muta na'te'l ma' nugu wen npmug aq ma' nugu
i'gtnug welmajita'suaqan, atgitemuaqan gisna
gsnugowaqgan.  Nige' weja'tegemg mo nugu
goqwei sa'qawei eigtnug. Ms't gogqwe'l na pile'l
ugs'tqamug.”

5> Ge's Gjinisgam pemgopij elege'witewei
ugt'pung teluet, “Nige' gisituan ms't goqwel
pilei.” Na telimit, “Wi'ge'n tan goqwei teluei
muta teliaq. Ms't wen gisi gtlamite'tmi'titl wegla
glusuagann.” 6 Elg telimit, “Gisa'tuaneg. Ni'n
eimap ge's mu gogwel eigtnugweg aq we'gaw
iapjiw i'ttes. Ta'n getu wen getu' samqgwat, na
ignmua's tg'pogewei samgwan. Ula samgwan
gisa'latal tan getu wenn esamqwalitl mimajilin
iapjiw. Ma' amuj apangituigw ugjit na. 7 Ta'n wen
wissuignematl Gjimn'tul, na ignmua's e'wmn
tan gogwel ni'newei. Ni'n na Nisgamewia's ugjit
negm aq negm nn'janitew. 8 Gatu ta'n getu wen

ne'gaw jipasit majulgwalin ni'n na ilsumaten
aq pijegeten tan pugtew etlamgleg iapjiw.
Na wijei tliatew ugjit ta'n getu wen teluet mo
getlams'tuigw aq ta'n getu wen tel mimajit st'ge’
mo getlams'tmug. Na wijei tliatew ugjit tan getu
wen winsmuit ag mo pun pata'tegegw, ta'n getu
wen ne'pa'teget, tan getu wen sespo'tegewinu,
tan getu wen na nujipuntaji igtigi, tan getu
wen emtoqwalatl 'nnuoqta'wl, ta'n getu wen
getu' majulgwalatl ptigise'l nisgaml aq ta'n getu
wen pusgi egsuet. Ula tliatew ta'n tami iapjiw
ulmajo'ltitaq. Ala tet mimajuinu'g iapjiw mini
npu'titaq.”

Pile'g Selusalem

9 Pegising newtejit na lluigneg te'sijig
ansale'wijig ta'n gegguna tlpm wowg waju'pelitl
na tamn goqwe1 Gjinisgam e'w'g'’p wetapulanew
mimajuinu' aq telimit, “Wije'wi aq musga'tultes
na negm tan malie'wi'tital Gjinisgam
ugjijgluew;jijml” 10 Na Wejuli Nisgam gisa'lit
ns'tasin wegla ta'n goqwe'l aq na ansale'wit
ela'lit g'p'taq esp'pit gm'tn. Na'te'l musga'tuit
na pilei Selusalem, Ula na sape'wig gjigan aq
wejgwi nisa's'g wa'so'q muta Gjinisgam petgitg.
11 Ula gjigan teligsateg st'ge’ ta'n Gjinisgam
teligsasij. Telateg pa wijel mawi mgo'tig gun'tew
tan teluisig jaspl gisna plu'jagamati iga'tun
na'gu'setigtug. 12 Ula gjigan gigto'qopugutas'g
na esp'teg aq melgita's'g llutagan. Newtisga'qal
je tapu ga'qana'tas'gl etegl na llutaganigtug.
Nemi'gig newtisgegsijig je ta'pu ansale'wijig. Te's
ansale'wit nujo'tg newte' ga'qana'tas'g. Ewi'gas'g

te's ga'qana'tas'g newte' wisun. Wegla wisunn
na newtisgegsijig jel ta'pu ji'nmug ugwisunmual
ta'n wetapegsultijig ms't Lesui'paq. 13 Na nesisgl
ga'qana'tas'gl etegl te's anapowl na llutaganigtug.
Nesisgl el pana'tigl ugjipenug, nesisgl el pana'tigl
tp'te'snug, nesisgl el pana'tigl tg'snug aq nesisgl
el pana'tigl oqwatnug. 14 Ula gjiganei llutagan
gaqamig g'p'taq newtisga'qal je tapu mesgi'gl
gun'tal. Na te's newte' gun'tewigtug ewi'gas'g
newte' wisun. Wegla wisunn na newtisgegsiliji
jel ta'pu apostale'wiliji ugwisunmual. Na
apostale'wijig elugowa'tipnn Gjinisgam
ugjijgluew;jijml ugs'tqamug. 15 Na ansale'wit
ta'n gelulit geggung wisaw sulieweiei engaqanei
ugjit tli ngattew na gjigan, ga'qana'tas'gl aq na
llutagan. 16 Na ansale'wit engatg na gjigan. Na
wijei tel pittaq st'ge’ ta'n telisge'g. Na tapuisga'q
je ne'w gasgiptnnagann gilam'tl tel pittag. Na
gjigan wijei tel pitogsig st'ge' ta'n tel pittaq
aq tan telisge'gs. 17 Na ansale'wit engatg na
llutagan. Na asugom te'sisga'qal jel na'n mittl
tel pitogsig. Na engaqanei wijei tel pittaq
st'ge' ta'n tel pittaq ji'mm ugpitno'guom. 18 Na
gjiganei llutagan wejitas'g gun'tew teluisig jaspl
gatu na gjigan weji gisita's'g poqtaqiaq wisaw
suliewei aq wel saputiamug st'ge' tuoputi. 19 Na
newtisga'qal je ta'’pu mesgi'gl gun'tal tan eteg
na llutagan aq na gjigan wesgijitas'g mego'tigl
gun'tal. Amgwesewei gun'tew teluisig jaspl,
ta'puewei teluisig sappail, si'stewel teluisig
agat, ne'wewei teluisig emlalt. 20 Na'newei
teluisig a'nigs, asugomewei teluisig ganilian,
lluignegewei teluisig glisolait, ugumuljinewei

teluisig pelel, pesgunategewei teluisig toppas,
newtisga'qewei teluisig galsitoni, newtisga'qewei
jel newt teluisig jasint aq ugtejgewei teluisig
amatest. 21 Na newtisga'qal je ta'pu ga'qana'tas'gl
wejitas'gl tm'tmue'l waiopsgul. Te's ga'qana'tas'g
wejitas'g newte' tm'tmuei waiopsgw. Na awti'l
tan etegl gjigang wejitas'gl poqtagiaq wisaw
suliewei ta'n tel uli saputiamug st'ge' tuoputi.

Nat goqwe'l mo etenugl na pile'g Selusalemg

22 Lpa mo nemitu gjia'sutuo'guom tami na
gjigang, Gisiteget tan mawignat aq Gjinisgam
ugjijgluewjijml iapjiw eigig na gjigan glaman
mo a'sutuo'guom menuegetmi'ti'gw mimajuinu'g
tli emtoqwalata. 23 Na gjigan mo pewatas'gtnug
wasogweg, mu na na'gu'set gisna tepgun'set ugjit
waseten muta na gesateg wejiaq Nisgameg ugjit
pitiata'toq na gjigan. Gjinisgam ugjijgluewjijml
na pa na wijei aq wasoqweg ugjit na gjigan.
24 Na tepiaq waseteg ugjit gaqaisg mimajuinu'g
pilei ugs'tgamug tla'taqatitaq ms't goqwel
gesatmi'tij. Tan te'sijig elege'wijig pilei
ugs'tqamug jugwa'tu'tij ms't ugmilesuaqanmual
na gjigan. 25 ga'qana'tas'gl na gjigang iapjiw
pantetetal. Ma' ogonitpa'qtnug na gjigan. 26 Ta'n
getu goqwel gepme'g aq ta'n te's'g milesuaqan
ugs'tgamug na gagaisg mimajuinu’g pejo'tutag na
giigang. 27 Mo goqwei winjig gisna mo goqwei
lue'uti gis pisgwanug na gjigan. Tan te'sit
wen winsit gisna pusgi egsuet mo ignmuam'g
pisgwan na gjigan. Gjinisgam ug]ljgluewp]ml
geggunmlhtl wigatign tam gis wi'gas'gl ms't
mimajuinu' ugwisunmual. Wegla mimajuinu'g

iapji mimajultital maw Gjinisgaml wa'so'q. Pas'g
negmow gisi pisgwita'taq na gjigan.

22

Ta'n goqwei eteg na pilei Selusalemg

1 Na ansale'wit musga'tuit na sipu ta'n wet tu-
itg tan Gjinisgam aq ugjijgluewji'jml pemgopij.
Tam getu wen wet samgwan nha sipu, ma’ gisi
npug. Na samgwan etlatetesg pa wijei aq glo-
qowejg. 2 Na sipu pemitg ne'gaw miawe'g na
awti ta'n eteg gjigan. Miti'sg mgwejlg etuiw na
sipu. Te's tepgun'set na miti'sg gis lastegl piltue'gl
minijgl. Ta'n getu wen malgotgl na mml]gl na
msntew iapjiwewei mimajuaqgan. Nipi'g e'wujig
ugjit npilanew gaqaisg mimajuinu'g tan mes-
nmi'tij gaqaisg gsnugowaqann. 3 Ms't goqwei ta'n
Gjinisgam alua'toq aq ms't wen ta'n Gjinisgam
alua'latl ma' ignmuam'g pisgwa'n na gjigan.

Gjinisgam aq Gjinisgam ugjijgluewji’jml
ugt'punual etegl na gjigang. Ms't tan elugowa'tiji
emtoqwala'tiji. 4 Nmia'tital Gjinisgaml aq
Gjinisgam ugwisunm wi'gas'gt'tew te's mimajuinu
ugtugwejang. > Na'te'l ma' nugu wela'gw i'gtnug.
Na'te'l mo wen we'gaw puatmug wasoqweg gisna
na'gu'selitl muta Gisiteget tam teluisit Gjinisgam
wasogontew tam telgi'g gjigan. Na mlma]umug
ta'n eimu'tijig na'te'l iapjiw niganpugultitaq st'ge’
elege'wijig.

Se'sus me' tel'gne'g apaja'sitew ugs'tqamug

6 Na tujiw ansale'wit telimit, “Wegla
glusuagann tan gi's wi'gmnn na teliagewe'l
aq ms't wen gisi gtlamite'tmi'tiaq. Gisiteget na

Gjinisgam aq elgimapni Wejuli legaml ugjit
ilgwenanew niganigjitegewinu' ugs tqamug
Na petgimatl ugtansale'witeml ugjit gnua'tuan
uglugowinumg tan goqwei me' tel'gne'g tliatew.”

7 Na Se'sus teluet, “Jigs'tuigw. Apugjig apaja’si
ugs'tqgamug. Ta'n getu wen tela'teget ta'n goqwei
gis wi'gmn ula wi'gatignigtug ul'ta'sitew.”

8 Ni'n na Sa'n. Nutmapnn aq nemituapnn ms't
wegla ta'n gis wi'gmann ula wi'gatignigtug. Ta'n
tujiw nutaq aq nemi'g na tujiw nutgul'pa’si nigan-
tug na ansale'wit ta'n gis musga'tuip ms't goqwei.
Getu' emtoqgwalt. 9 Gatu telimit, “Mut tla'tega. Ni'n
elugowg Gjinisgam st'ge' gi'l aq st'ge' gitapg na
niganigjitegewinu'g. Ni'n elugowg Gjinisgam pa
wijei aq ta'n wen tela'teget ta'n goqwei gis wi'gmn
ula wi'gatignigtug. Emtoqwal pas'g Gjinisgam.”

10 Telimit, “Gjinisgam gi's musga'‘tuasg ms't
goqwel ng wi gmn ula wi gatlgmgtug Mut
mimugwa'tuaw mimajuinu’g ula tan gi's ewi gmn
muta ms't wegla apugjig tliatew. 11 Ta'n wen me'
pata'teget na ignmuaj siawi pata'tegen aq ta'n
wen me' winsit na ignmuaj siaw winsin. Ta'n
wen tetapua'tegej tan gogwei tetaputeg ignmuaj
siawi tllugwen aq ta'n wen we'gaw getu' ignmuatl
Gjinisgam assuman na ignmuaj siaw tla'tegen.”

12 Se'sus teluet, “Jigs'tuigw. Apugjig apaja'sia’s
ugjit ignmuan ms't wen nat goqwei st'ge' ta'n
te'p'g. 13 Ni'n eimap ge's mu goqwei eigtnugweg
aq me' i'ttes iapjiw. Ni'n eimap gesgmnaq ms't
goqwei gisita's'gtnug aq me' i'ttes ta'n tujiw ms't
gogwel gaqiag.

14 “Ms't mimajuinu'g ta'n ugtlue'utiwal gisi
apigsigta's'gl wel'ta'sultijig muta gis pisgwita'taq

na pilei gjigan. Na'te'l gisi msnt'tal aq malqottal
na minijgl tan 1gnmagw1 'tiji 1ap]1wewe1
mimajuaqan. 15 Na ma' nugu ignmuam'gig
pisgwitanew na gjigan na mimajuinu'g
tan mo getu' nenua'tigul Gjinisgaml maw
ta'nig winsultijig, ta'nig nuji punta'tiji igtigi,
sespo'tegewinu'g, ne'pa'tegewinu'g, ta'nig
elita'suala'titl ptigisel Gjinisgaml aq nuji
egs'pugutaqatijig.

16 “Ni'n na Se'sus. Elgimg'p ntansale'witm
ugjit ula agnutmagan gnua'tulinew gilew ta'n get-
lams'tmu'tioq na gelu'lg agnutmaqan aq gilew
ta'n tego'tmu'tiog ms't a'sutuo'guoml. Ni'n we-
tapegsi Ta'pito'q. Ni'n tel wi'timg na mawi gsaset
glogowej na newte'jit tan neia'sit te's wapg.”

17 Wejuli Nisgam aq na e'pite's tan
malie'wilipnn Gjinisgam ugjijgluew;ji'jml teluejig,
“Jugu'a.”

Ms't wen ta'n gis nutg ula tlimaj, “Jugu'a.”

Ta'n te'sit wen getu' samgwat na jugu'ej aq
samgwaj na samqgwan ta'n ignmuaten iapjiwewei

mimajuagan. Mo wen amujpa apangitmug ula
samqwan.

Ugtejgewei tan Sa'n ewi'g'g’p

18 Gi's ewi'gman ta'n goqwe'l Gjinisgam
neia'tuip aq ta'n goqwei gis telimip. Telimuloq,
mut aja'tunew gisna piltua'tunew ta'n goqwei
gis wi'gas'g ula wi'gatignigtug. Pa na nat
wen aja'toq gisna piltua'toq na Gjinisgam tli
ugtapulatal st'ge' ta'n telueg ula wi'gatign. 19 Pa
na nat wen sa'se'wa'toqos nat gogqwei gisna egsu
agnutmoqos na agnutmagan tan ewi'gas'g’p

ula wi'gatignigtug, na Gjinisgam ma' ignmuagul
malgqotmn na minijgl wejlaqal na miti'sg
ta'n geggunml 'tij ml'gigno'ti ugjit ignmuanew
mlma]umu 'g lapjiwewei mlma]uaqan Gjinisgam
elg ma' ignmuagul pisgwa'n na sape'wig gjigan.
Migwite'tmug, Gjinisgam teplumugsioq tla'tegen
ms't gogqwei gi's ewi'gas'g ula wi'gatignigtug.

20 Negm ta'n gis tluet ula ms't na teliaq, nige'
teluet, “E'e. Ma' 'pgije'nug apaja'sia’s.”

Ni'n teluei, “Gjisagamaw Se'sus jugu'a st'ge' tan
gis tluen. Na tliaj!”

21 Etamg Gjisagamaw tan teluisit Se'sus
ul'telmanew ms't Gjinisgam ugmimajuinumg
jel tlia mo te'pmu'ti'gw. Na tliaj!

